དེབ་ཀྱི་ཁ་བྱང་།
 
༼བོད༽ ལོ་དེབ།
༢༠༠༩
 
གངས་གཞོན་སྨྱུག་ཚོགས།
 
 
 
བོད་རྒྱལ་ལོ།  ༢༡༣༩  ཕྱི་ལོ།  ༢༠༡༢ ལོར་འཕྲུལ་དེབ་ཏུ་ཕབ།
 
བཀྲ་ཤིས་ཆོས་གླིང་ངེས་དོན་སྙིང་པོའི་དཔེ་ཚོགས་ཞིབ་འཇུག་སྡེ་ཚན།

གཙོ་སྒྲིག་ཚོགས་ཆུང་།
 
 
སློབ་སྟོན་པ།	  མཁས་དབང་བདེ་ལེགས་རབ་རྒྱས།
  མཁན་པོ་ཚུལ་ཁྲིམས་དར་རྒྱས།
 
གཙོ་སྒྲིག་པ།	  བེ་རི་རིག་པའི་རྡོ་རྗེ།
 
 
 
བོད་རྒྱལ་ལོ།  ༢༡༣༩  ཕྱི་ལོ།  ༢༠༡༢ ལོར་འཕྲུལ་དེབ་ཏུ་ཕབ།
 
ནང་པའི་ཆོས་ཚོགས་བཀྲ་ཤིས་ཆོས་གླིང་།

དབང་ཚད།
 
 
 
དེབ་འདིའི་དབང་ཚད་གངས་གཞོན་སྨྱུག་ཚོགས་དང་།  བཀྲ་ཤིས་ཆོས་གླིང་རིག་མཛོད་དྲ་བར་ཡོད་པས།  ཆོག་མཆན་མེད་པར་བསྐྱར་དཔར་དང་སྒྱུར་བཅོས་སོགས་བྱེད་མི་ཆོག་པ་རྒྱལ་སྤྱིའི་དཔེ་དེབ་ཁྲིམས་ལུགས་ལྟར་ཡིན།
 
འབྲེལ་བ་བྱེད་ཡུལ།
 
Tashi Choeling Buddhist Center  
 1889 Fiddlestick Ln
Charlottesville, VA 22903 USA

Email:knd1@tcbci.org 
Email: tcbc@tcbci.org
Website: www.tcbci.org  www.rigzod.org
 
 

ཆེད་བརྗོད།
 
ཉེ་བའི་དུས་རབས་ནང་བློ་གཟུ་བོར་གནས་ཤིང་བློ་གྲོས་ཀྱི་ནོར་དང་ལྡན་པའི་སྐྱེ་བོ་མི་ཉུང་བ་ཞིག་གིས། ང་ཚོ་མིའི་རིགས་འདིའི་ཉིན་རེའི་འཚོ་བའི་ཐད།   ཕྱི་དངོས་པོའི་དགོས་མཁོ་ལས་ནང་བསམ་བློའི་དགོས་མཁོ་གལ་ཆེན་དུ་མཐོང་ནས།  འདོད་རྔམ་ཅན་གྱི་དངོས་གཙོ་སྨྲ་བའི་ལྟ་གྲུབ་དང་།   རེས་འཇོག་ཅན་གྱི་ཚན་རིག་གི་ལག་རྩལ་ཁྱབ་འཕེལ་གྱི་ཁོར་ཡུག་ལས་ཡོངས་སུ་བརྒལ་ཏེ།   བོད་ཀྱི་ནང་བསྟན་རིག་པའི་གཞུང་ལུགས་ལ།   ཚད་ངེས་ཅན་གྱི་ཐོག་ནས་དོ་སྣང་དང་གདེངས་འཇོག་བྱེད་བཞིན་པའི་སྐབས་འདིར།   
ང་ཚོ་གཞན་ཕན་གྱི་ཐུགས་རྗེ་དང་བྱམས་སེམས་ཀྱི་ཞི་བདེས་ཐུགས་རྒྱུད་ཡོངས་སུ་གཏམས་པའི་སྟོན་པ་སངས་རྒྱས་ཀྱི་རྗེས་འཇུག་དཀྱུས་མ་ཞིག་གི་ངོས་ནས།   ཇི་སྐད་དུ།   “མ་དར་བ་རྣམས་སུ་དར་བར་བྱེད་ཅིང་།   དར་བ་རྣམས་དག་ཅིང་འཕེལ་བ་དང་།   ཉམས་པ་རྣམས་གསོ་ནུས་པར་གྱུར་ཅིག”  ཅེས་གསུངས་པ་ལྟར།   སྟོན་པ་མཆོག་དེའི་བསྟན་པའི་སྙིང་པོའི་སྙིང་པོ།    ཐེག་པ་ཐམས་ཅད་ཀྱི་མཐར་ཐུག   ངེས་དོན་དབུ་མ་ཆེན་པོའི་རིང་ལུགས་ལས་བརྩམས་པའི་ཆེས་ངོ་མཚར་རྨད་དུ་བྱུང་བའི་ལེགས་བཤད།   ངེས་མདོ་བཅུ།  སྙིང་པོའི་མདོ་ལྔ་སོགས་དང་།   བྱང་ཆུབ་སེམས་དཔའི་འགྲེལ་བ་སྐོར་གསུམ།   ད་དུང་བསིལ་ལྗོངས་ཀུན་མཁྱེན་རྟོན་པ་བཞི་ལྡན།   རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐ།   ཀརྨ་པ་རང་བྱུང་རྡོ་རྗེ།   ཀུན་མཁྱེན་ཀློང་ཆེན་རབ་འབྱམས།   འཇམ་མགོན་བླ་མ་ཙོང་ཁ་པ་ཆེན་པོ་སོགས་འཛམ་གླིང་ཧྲིལ་བོའི་ཁྱོན་དུ་ཉི་ཟླ་ལྟར་ཡོངས་སུ་གྲགས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་གསུང་རབས་ཁག   ༼ངེས་དོན་སྙིང་པོའི་དཔེ་ཚོགས་༽ཞེས་པའི་ཚན་རྩལ་དཔེ་མཛོད་ཀྱི་སྟེགས་བུར་བཀོད་དེ།   འདོད་དང་ཐར་བ་དོན་དུ་གཉེར་བའི་རྒྱལ་སྤྱིའི་ཤེས་ལྡན་མི་སྣའི་གཙོས།   བོད་དང་བོད་ཡིག་ལ་དགའ་བའི་སྐྱེ་བོ་རྣམས་ལ་ལྷག་བསམ་མཚོན་པའི་ལེགས་སྐྱེས་སུ་ཕུལ་བ་ཡིན།   
དཔེ་ཚོགས་འདིའི་མ་ཡིག་ཁག་ཅིག་དཔེ་རྙིང་དཀོན་རིགས་ཡིན་སྟབས།   མ་དཔེ་ལ་ལ་རྙིང་རུལ་དུ་སོང་བས་ཡི་གེ་མི་མཐོང་བ་དང་།   མ་དག་པ་ཡང་གང་འཚམ་འདུག་པས།   ཡི་གེ་མ་དག་པ་རྣམས་སོར་བཞག་བྱས་ཏེ་གུག་རྟགས་འདིའི་༼༽ནང་དག་བཅོས་བྱས་པ་རྣམས་བཀོད་ཅིང་།   ད་དུང་གཞུང་གི་མཆན་བུ་རྣམས་ཀྱང་གོང་བཞིན་རྟགས་དེའི་ནང་བཞག་ཡོད།   
འདིར་དམིགས་ཀྱིས་ཞུ་དགོས་པ་ཞིག་ནི།   ང་ཚོའི་ནུས་བསྟུན་གྱིས་ཞུས་དག་ཐེངས་འགར་བྱས་ཤིང་།   ཀློག་བདེའི་ཆེད་ས་བཅད་རྒྱས་པ་གསར་བསྒྲིགས་ཞུས་ཡོད་མོད།   ང་ཚོར་འདིའི་ཐད་ཉམས་མྱོང་ཞན་པ་དང་།   དུས་ཚོད་ཤིན་ཏུ་དཀོན་པའི་དབང་གིས།   ད་དུང་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་པ་གདོན་མི་ཟ་བས།   ཤེས་ལྡན་རྣམས་ཀྱིས་དེ་ལུགས་ཀྱིས་དགོངས་ཚུལ་ཐད་ཀར་གསུང་ན།   ང་ཚོས་འཕྲལ་དུ་བསྐྱར་ཞིབ་དང་དག་བཅོས་ཞུ་རྒྱུའི་ཁས་ལེན་ཡོད།   
གང་ལྟར་ཕྱི་ནང་གི་མཐུན་རྐྱེན་ཅུང་འཛོམས་པའི་གོ་སྐབས་ཐུང་ཐུང་ཞིག་བྱུང་བ་དེ་དམ་འཛིན་བྱས་ནས།   དཀའ་བ་དང་བླངས་ཀྱིས་སྟབས་བདེའི་འཕྲུལ་དེབ་སྣ་མང་དེབ་གཟུགས་སུ་བཟོ་བསྐྲུན་བྱས་ཏེ།   རིག་མཛོད་དྲ་བའི་ངོ་མཚར་འཕྲུལ་དེབ་ཏུ་བཀོད་ཡོད་ནས།  ཁྱེད་ཚོར་རིན་མེད་དུ་ཕུལ་བ་ལགས་ན།   དུས་རབས་འདིར་ཕན་རླབས་ཤིན་ཏུ་ཆེ་བའི་བསླབ་བྱ་དང་ལེགས་བཤད་འདི་དག་ལ་ཞིབ་དཔྱོད་དང་།   ཐུགས་དམ་ཉམས་བཞེས་ལྷོད་མེད་ཡོང་བའི་རེ་འདུན་བཅས།
ངེས་དོན་སྙིང་པོའི་དཔེ་ཚོགས་ཀྱི་གཙོ་སྒྲིག་པ་བེ་རི་རིག་པའི་རྡོ་རྗེས།  བོད་རྒྱལ་ལོ།  ༢༡༣༨ བོད་ཟླ་ ༡༠  ཚེས་ ༡༡  ཕྱི་ལོ་ ༢༠༡༡ ཟླ་ ༡༢ ཚེས་ ༦ ཉིན།

དཀར་ཆག
 
༢༠༠༩ལོ།
བསམ་བློའི་བདེན་པ། 
རྟེན་འཚོའི་ཁོར་ཡུག་དང་མིའི་བསམ་བློ།  	                                       ངག་དབང་བསྟན་འཛིན་རྒྱ་མཚོ།
མི་རིགས་མཉམ་འདྲེས་དང་མི་རིགས་གཞན་བསྒྱུར་སྐོར། 	                     འབའ་བ་ཕུན་ཚོགས་དབང་རྒྱལ།
                                                                                            བྱ་གཞུང་རྡོ་ལྷས་བསྒྱུར།
 
སྐྱེས་མའི་སྐད་འབོད།
ཕྲུ་གུ་ནི་ཨ་མའི་སྲོག་གཅོད་རེད།	འཇམ་དབྱངས་སྐྱིད། 

	དེར་བརྟེན་རང་རེས་ཧམ་སེམས་ཆེན་པོས་ཕྱི་སྣོད་ཀྱི་ཐོན་ཁུངས་ལ་བཤུ་གཞོག་ཚད་མེད་བཏང་ན།  འཕྲལ་སྒང་སྒོར་མོ་ཁ་ཤས་ཀྱི་ཁེ་ཕན་ཡོང་གི་ཡོད་མོད།  ཕུགས་ཡུལ་ལ་བསམ་བློ་བཏང་ན་ད་ལྟའི་མི་རབས་ལ་གྱོང་གུད་རག་པ་ཙམ་དུ་མ་ཟད།  འབྱུང་འགྱུར་གྱི་མི་རབས་རྣམས་ལའང་དཀའ་ངལ་འཕྲད་རྒྱུ་ཡིན་པར་ཐེ་ཚོམ་མེད།  ཕྱིའི་འབྱུང་ཁམས་འགྱུར་བ་དང་ཆབས་ཅིག་གནམ་གཤིས་ཀྱི་ཚ་ཚད་ཀྱང་འགྱུར་བ་ཡིན།  དེས་དཔལ་འབྱོར་དང་།  ཆབ་སྲིད་སོགས་གཞན་མང་པོའི་ཐོག་ཤུགས་རྐྱེན་ངན་པ་ཐེབས་པ་སྨོས་ཅི། ཐ་ན་མིའི་འཕྲོད་བསྟེན་ལའང་ཤུགས་རྐྱེན་ངན་པ་ཐེབས་ངེས་ཡིན།  

	དེ་མིན།  ཁྱེད་སྨན་པའི་སར་བསྐྱོད་ནས་ཡིད་ཀྱི་བདེ་སྐྱིད་ངོ་མ་ཞིག་ཡོང་ཆེད་རྩ་ཁབ་ཅིག་རྒྱག་རོགས་ཞེས་སྐྱབས་འཇུག་ཞུས་ན།  དེས་འཕྲལ་སྒང་བདེ་སྣང་སྐྱེ་བའི་སྨན་ནམ་རྩ་ཁབ་ཅིག་རྒྱག་རྒྱུ་ལས།  དྲིན་ཆེན་སྨན་པ་དེས་ཁྱེད་ལ་ཡིད་ཀྱི་བདེ་སྐྱིད་ངོ་མ་ཞིག་སྤྲོད་མི་ཐུབ།  མཐོ་ས་དེང་སང་འཕྲུལ་རིག་གི་རྩེ་མོར་སླེབས་པའི་སྤུ་ཀྲར (computer) གྱིས་ཀྱང་ཡིད་ཀྱི་བདེ་སྐྱིད་སྤྲོད་མི་ཐུབ།ཡིད་ཀྱི་བདེ་བ་ནི་སེམས་ལས་འབྱུང་བ་ཡིན་ལ།  སྡུག་བསྔལ་འདོད་ཅིང་བདེ་བ་མི་འདོད་མཁན་ཞིག་ནམ་ཡང་ཡོད་མི་སྲིད།  ལུས་ཀྱི་བདེ་སྡུག་དང་སེམས་ཀྱི་བདེ་སྡུག་གཉིས་བསྡུར་ན།  སེམས་ཀྱི་བྱེད་ལས་ཀྱི་འབྲས་བུ་ལྕི་ལ།  ཤན་ཞུགས་དང་ནུས་མཐུ་ཆེ་བ་ཞིག་ཡིན་པས། ཐབས་ཤེས་ཡོད་དགུ་རྩལ་སྤྲུགས་ཀྱིས་སེམས་ཀྱི་བདེ་སྐྱིད་ཡོང་ཐབས་ལ་འབད་བརྩོན་བྱ་རྒྱུ་གལ་ཆེན་པོ་ཡིན། དེ་ཡོང་བར་སེམས་ཀྱི་སྐོར་མང་བོ་ཞིག་ཤེས་དགོས།  ང་ཚོས་ཕྱི་སྣོད་ཀྱི་སྲུང་སྐྱོབ་སྐོར་གླེང་སྐབས་དེ་ནི་ཕྱོགས་མང་བོ་ཞིག་དང་འབྲེལ་བ་ཡོད་པ་ཞིག་ཡིན་ལ།  ཐག་གཅོད་འདྲ་མིན་གང་ཞིག་བྱུང་ཡང་གཞི་རྩའི་འབྱུང་ཁུངས་ནི་སེམས་ཡིན་པས།  ང་ཚོར་བྱམས་སེམས་དང་སྙིང་རྗེ།  ཕན་ཚུན་གོ་རྟོགས་བཟང་བོ་བཅས་ཀྱི་རྨང་གཞིའི་ཐོག་ནས་འཇིག་རྟེན་སྤྱིའི་སེམས་ཁུར་ཞེས་པ་འདི་དང་ངེས་པར་དུ་ལྡན་དགོས།

མི་རིགས་མཉམ་འདྲེས་དང་མི་རིགས་གཞན་བསྒྱུར་སྐོར།
འབའ་བ་ཕུན་ཚོགས་དབང་རྒྱལ།   
 
 
	མི་རིགས་མཉམ་འདྲེས་དང་མི་རིགས་གཞན་བསྒྱུར་ཞེས་པའི་ཐ་སྙད་འདི་གཉིས་ལ་གཞུང་ལུགས་སྨྲ་བའི་ཁྲོད་མི་རིགས་དང་གྲལ་རིམ་གྱི་ལངས་ཕྱོགས་མི་འདྲ་བས་འགྲེལ་ཚུལ་ཡང་མི་འདྲ་བ་མང་མོད།  དོན་གྱི་འགལ་ཟླར་གྱུར་པའི་ལྟ་ཚུལ་གཉིས་སུ་དབྱེ་ཆོག་སྟེ། གཅིག་ནི་བཙན་འཛུལ་བ་དང་མི་སེར་སྤེལ་མཁན། གཉའ་གནོན་པ། དབང་བསྒྱུར་པ།  མི་རིགས་སྟོབས་ཅན་ནམ་རྒྱལ་ཁབ་གང་དེའི་གཙོ་གཞིའི་མི་རིགས་སམ་མི་རིགས་ཆེན་མོའི་ཕྱོཊ་ནས་མི་རིགས་མཉམ་འདྲེས་དང་གཞན་འགྱུར་གྱི་བཟང་ཕྱོགས་ཀྱི་དོན་སྙིང་གླེང་ཞིང་ཡོད།  ཅིག་ཤོས་ཀྱིས་དེ་ལས་ལྡོག་པའི་ལངས་ཕྱོགས་དང་ལྟ་བས་ཕ་རོལ་བོའི་ལྟ་བའི་ངན་ཕྱོགས་དང་ཐ་ན་ལོག་སྤྱོད་ཀྱི་ལྟ་བར་དགག་སྒྲུབ་བྱེད་ཅིང་མཆིས།  ལྟ་བ་མི་འདྲ་བ་འདི་གཉིས་ནི་གནད་དོན་འདིའི་སྟེང་གི་གཞི་རྩའི་ལྟ་བ་གཉིས་སོ། །

	གཞན་དུ་མི་རིགས་མང་བོའི་རྒྱལ་ཁབ་ཁ་ཤས་ཀྱི་མི་རིགས་ཆེན་མོས་མི་རིགས་གཞན་བསྒྱུར་སྲིད་ཇུས་མངོན་སུམ་དུ་འདོན་སྤེལ་མི་བྱེད་ཀྱང་། སྤྱི་ཚོགས་འཚོ་བའི་ཆབ་སྲིད་དང་དཔལ་འབྱོར། རིག་གནས།སློབ་གསོ་དང་དམག་དོན་སོགས་ཁྱབ་ཁོངས་སོ་སོ་རུ་རང་གི་གཞན་ལས་འཕགས་པའི་གོ་གནས་དང་ནུས་པར་བརྟེན་ནས། མི་རིགས་གཞན་ལ་ཕྱིའི་རྣམ་པའི་སྟེང་གཞན་བསྒྱུར་སྲིད་ཇུས་མིན་པ་ལྟ་བུའི་གཞན་བསྒྱུར་སྲིད་ཇུས་ལག་བསྟར་བྱེད་ཅིང་། སྲིད་ཇུས་འདི་མངོན་སུམ་གྱིས་གཞན་བསྒྱུར་སྲིད་ཇུས་ལག་ཏུ་བསྟར་བ་དང་བསྡུར་ན། ནུས་པ་དང་མཇུག་འབྲས་དེ་ལས་ངན་ཚབས་ཆེ་བ་ཡིན། མིག་རྒྱང་རིང་ཞིང་བདེན་དོན་བསམ་པ། རིན་ཐང་ལྟ་ཚུལ་དང་འཇིག་རྟེན་ལྟ་ཚུལ་ཡང་དག་པ་ཞིག་ལྡན་པའི་མི་རིགས་ཤིག་ཡིན་ཚེ། རྒྱུན་ལྡན་མ་ཡིན་པའི་ལོག་སྤྱོད་ཀྱི་འགྲོ་ལུགས་འདི་ལ་ཤེས་རྟོགས་བྱེད་ཐུབ་ཅིང་། མི་རིགས་འབྲེལ་བར་གནོད་འཚེ་གཏོང་བའི་་་གནས་ཚུལ་ཚབས་ཆེན་དེའི་རིགས་ལ་ཐབས་བརྒྱ་ཇུས་སྟོང་གིས་འགོག་རྒོལ་བྱེད་རྒྱུ་དེ་ཤིན་ཏུ་གལ་ཆེ་བ་ཞིག་ཡིན།    གཞན་ཡང་གཞུང་ལུགས་སྨྲ་བའི་ཁྲོད་དུའང་འདི་ལྟར་གླེང་མྱོང་སྟེ།ལོ་རྒྱུས་སྟེང་རིག་གནས་དར་ཚད་ཅུང་རྗེས་ལུས་ཡིན་ཞིང་དྲག་པོའི་གཡུལ་ལ་དགའ་བའི་མི་རིགས་ཁ་ཤས་ཀྱིས་གཞན་རིགས་དབང་འོག་ཏུ་བསྡུས་རྗེས།མཇུག་མཐར་རང་ཉིད་ཀྱི་དབང་འོག་གི་རིག་གནས་དར་ཚད་མཐོ་བའི་མི་རིགས་དེར་འགྱུར་བའམ་མཉམ་འདྲེས་བྱུང་། འདི་ལྟའི་ལོ་རྒྱུས་ཀྱི་མཇུག་འབྲས་ནི་བཙན་དབང་འོག་གི་མི་རིགས་དེས་བྱས་པ་མིན་ཏེ་དབང་བསྒྱུར་བྱེད་མཁན་རང་ལ་རག་ལས་སོ། །    
	མི་རིགས་མཉམ་འདྲེས་དང་མི་རིགས་གཞན་བསྒྱུར་གླེང་སྐབས།ངེས་པར་དུ་ཤེས་དགོས་པ་ནི་མི་རིགས་ཞེས་པའི་ཐ་སྙད་འདི་དང་ཐ་སྙད་གཞན་གང་ཡིན་ཡང་། ཐབས་ཅད་བལྟོས་བཅས་རང་བཞིན་དང་ལྡན་པ་ཞིག་ཡིན།ལོ་རྒྱུས་ཀྱི་བཞུར་རྒྱུན་རིང་མོའི་ཁྲོད། མི་རིགས་དང་མི་རིགས་བར་ལྷག་པར་དུ་ཉེ་གནས་ཀྱི་མི་རིགས་བར་གཉེན་འབྲེལ་ལ་སོགས་རྒྱུན་ལྡན་གྱི་འབྲེལ་འདྲེས་དང་རྒྱུན་ལྡན་མ་ཡིན་པའི་འཐབ་རྩོད་སོགས་རྒྱུ་རྐྱེན་སྣ་ཚོགས་ཀྱི་དབང་གིས།ཕན་ཚུན་འགྲོ་འོང་དང་ཚད་མི་འདྲ་བའི་འབྲེལ་འདྲེས་རྟག་ཏུ་ཡོད། དེའི་ཕྱིར། མི་རིགས་དབྱེ་བའི་སྐབས་སུ་རགས་ཞིབ་ལས་ཞིབ་དབྱེ་མི་རུང་ཞིང་།དེང་གཙོ་བ་ལས་གནའ་དུས་ཚད་གཞིར་འཛིན་མི་རུང་།    མར་ཁེ་སི་རིང་ལུགས་པས་ཀྱང་གཞུང་ལུགས་སྟེང་འཛམ་གླིང་ཁྱབ་ཁོངས་སུ་གྲལ་རིམ་བཤུ་གཞོག་དང་མི་རིགས་སམ་རིགས་རྒྱུད་གཉའ་གནོན་མེད་པར་བཟོས་ནས་གུང་ཁྲན་རིང་ལུགས་ཀྱི་འཇིག་རྟེན་དུ་སླེབས་པའི་དུས་ན། རིམ་བཞིན་མི་རིགས་བར་གྱི་ཁྱད་དང་འགལ་བ་ཞི་བར་འགྲོ་ཞིང་།མི་རིགས་མཉམ་འདྲེས་ཡོང་བའི་སྐོར་ལ་དཔྱད་པ་བཏང་མྱོང་། ཡིན་ན་ཡང་། མཉམ་འདྲེས་འདི་ནི་མི་རིགས་མང་བོ་ཞིག་མི་རིགས་གཅིག་གི་ཁྲོད་དུ་འདྲེས་པ་མིན་ཏེ། མི་རིགས་ཡོད་དོ་ཅོག་གི་བར་དུ་ཐུན་མོང་རང་བཞིན་ཞིག་ཆགས་པའི་མཚུངས་སུ། རང་སོ་སོའི་ཁྱད་པར་ཀྱི་ཆོས་གང་ཞིག་ད་དུང་སོར་གནས་བྱས་ཡོད་པ་ཞིག་ཡིན། དཔེར་ན། རྒྱའི་སྐད་ཡིག་ལ་མཚོན་ན། རྒྱ་ནག་རྒྱལ་ཁབ་ཏུ་མི་རིགས་མཉམ་འདྲེས་ཞེས་པ་མི་རིགས་གྲངས་ཉུང་ལྔ་བཅུ་ང་ལྔའི་སྐད་ཡིག་རིམ་བཞིན་རྒྱ་མི་རིགས་ཁྲོད་དུ་མཉམ་འདྲེས་བྱེད་ཆོག་པ་ཞིག་བཏན་ནས་མིན། གཅིག་བྱས་ན་དེང་སྐབས་རྒྱའི་སྐད་ཡིག་དེ་རྒྱ་མི་རིགས་དང་མི་རིགས་གྲངས་ཉུང་གི་བར་དུ་བསམ་བློ་བརྗེ་རེས་བྱེད་པའི་ཡོ་བྱད་ཅིག་ཏུ་སྣང་མོད། འོན་ཏེ་རྒྱུ་མཚན་འདི་ལྟ་བུ་ཞིག་ལ་བརྟེན་ནས་མི་རིགས་གྲངས་ཉུང་གཞན་དག་གི་སྐད་ཡིག་དང་ཡུལ་སྲོལ་ལ་སོགས་མེད་པར་བྱེད་མི་རུང་།རྒྱའི་སྐད་ཡིག་ལ་མཚོན་ནའང་སྤྱི་སྐད་གཏན་འབེབས་བྱས་པ་དེས་མིག་སྔའི་བར་དུ་ཡུལ་སྐད་དག་མེད་པར་གཏོང་མ་ཐུབ་པས་ན། ལོ་བརྒྱ་སྟོང་མང་བོའི་རིང་ལ་ཆགས་པའི་མི་རིགས་མི་འདྲ་བའི་བར་གྱི་སྐད་ཡིག་ལ་ཅི་ཁག    གནས་ལུགས་འདི་ནི་མིག་སྔར་དབྱིན་ཇུའི་སྐད་དེ་འཛམ་གླིང་གི་སྤྱི་སྐད་དུ་ཆགས་བཞིན་ཡོད་མོད། དེ་རྒྱུ་མཚན་བྱས་ནས་རྒྱལ་ཁབ་དང་མི་རིགས་གཞན་དག་གི་སྐད་ཡིག་མེད་པར་གཏོང་མི་རུང་བ་ཇི་བཞིན་ནོ། །    

	༡༽ནགས་ཚང་ཞི་ལུའི་སྐྱིད་སྡུག་ཅེས་པའི་དཔེ་དེབ་ཏུ། མི་མེད་ལུང་སྟོང་ཞིག་ཏུ་བོད་པའི་བུད་མེད་ཅིག་ལ་སྤྱང་ཚོགས་ཁྱུ་ཡིས་རྨུགས་ཏེ་རྒྱུ་མ་ས་ལ་དྲུད་ནས་ངག་ཀྱང་མི་ཁྲོལ་བར་བཏང་འདུག ཡིན་ཡང་ཨ་མ་དེས་ད་དུང་རང་གི་ཕྲུ་གུ་རུམ་ལ་དམ་དུ་བཟུང་འདུག་པ་རེད། ཁོ་མོའི་ལུས་ཡོངས་ཁྲག་གིས་བརྫིས་ཏེ་ཕྱི་མའི་ལམ་དུ་འགྲོ་གྲབས་འདུག་ནའང་། ཆེས་མཐའ་མའི་གཟེར་ཟུག་གི་ཚེ་སྲོག་གིས་ཀྱང་ཕྲུ་གུ་སྐྱོབ་པར་འབད་པ་རེད། མོས་ཤི་ཁའི་དབུགས་རྟ་རྔ་ཙམ་དེ་ལ་བརྟེན་ནས་ལམ་འགྲོ་བ་ཚོར། རང་གི་ཕྲུ་གུ་འཁྱེར་བར་རེ་བཅོལ་གྱིས་མཐེ་བོང་བསྒྲེང་གིན་སྐྱབས་འཇུག་ཞུས། རེ་བ་དེ་ལེགས་འགྲུབ་བྱུང་བ་མཐོང་རྗེས། ཡིད་ཚིམ་པའི་འཛུམ་དམུལ་བཞིན་ཤི་ཡང་འགྱོད་སྣང་མེད་པའི་ཚུལ་གྱིས་རང་ལ་མེ་མདའ་གཏོང་བའི་ཉམས་བརྡ་བསྟན་སོང་།     
	༢༽ཛ་དྲག་ཆེ་བའི་འཐབ་འཁྲུག་གང་ཞིག་གི་དགུན་འཁྱག་གི་དུས་སུ། ཁོ་རེ་ཡའི་བུད་མེད་ཅིག་གིས་བྱིས་པ་ཁུར་ནས་ཉེན་གཡོལ་བྱེད་སྐབས། གྲོག་རོང་ཞིག་ཏུ་ཕྱིར་ཐར་མ་ཐུབ། དུས་དེར་ཁ་བ་ཇེ་ཆེ་ནས་ཇེ་ཆེར་གྱུར། མོས་རང་གི་ལུས་ཀྱི་ལྭ་བ་ཡོད་དོ་ཅོག་ཕུད་དེ་བྱིས་པའི་ལུས་སྟེང་དུ་བཀབ་རྗེས་ཁོ་རང་དམ་པོར་པང་དུ་བསྡམས། གཅེར་བུར་དུ་ལྷགས་པའི་ཨ་མ་དེ་ཁ་བ་ལྷབ་ལྷུབ་འབབ་པའི་མཚན་མོར་དེར་འཁྱག་རེངས་སུ་སོང་ནས་ཤི་ཚར་འདུག ཡིན་ནའང་།  ཁོ་མོའི་བྲང་ཁོག་ཏུ་སྦྱར་བའི་བྱིས་པ་དེ་སྐྱོན་མེད་བདེ་འཚམ་དུ་གསོན་འདུག་པ་རེད།　
	༣༽རྒྱ་གར་གྱི་བུད་མེད་ཅིག་ལ་བུ་རྒན་གཞོན་གཉིས་ཡོད་པ་མིག་གི་ནུས་པ་རིམ་བཞིན་ཡལ་ནས་ལོང་བར་གྱུར། བུ་དེ་གཉིས་ལ་སྨན་བཅོས་དང་སློབ་གསོ་སྤྲོད་ཆེད་ཨ་མ་དེས་འབད་པ་ལྡབ་འགྱུར་བྱས། སྤྱི་ཚོགས་དང་ཁོར་ཡུག ཐ་ན་རང་གི་ཁྱོ་གས་ཀྱང་ཁོ་མོས་དེ་འདྲའི་བྱིས་པ་བཙས་པར་ལེ་བདའ་དང་འཕྱ་དམོད་བྱས་ཚོད་རེད།དཀའ་བ་བརྒྱ་སྟོང་ལས་རྣམ་པར་རྒྱལ་ཏེ་ཨ་མ་དེས་གཅིག་ནས་བྱིས་པའི་མིག་ནད་གསོ་བའི་སྨན་ཁང་བཙལ་འཚོལ་དང་གཉིས་ནས་བུ་ཆུང་ཟུང་སློབ་གྲྭར་སྐྱེལ་བསུ་བྱས། དེའི་འབྲས་བུར་བུ་གཉིས་སློབ་གྲྭ་ལེགས་ཤོས་ཤིག་ཏུ་རྒྱུགས་འཕྲོད་དེ་བརྡ་ཐོ་བཏང་འབྱོར་བྱུང་། ཨ་མས་བློ་བཀོད་ཇི་ལྟར་འཐེན་ཞིང་དུས་ཚོད་གང་ལྟར་འགོར་འགྱངས་་་སུ་སོང་ཡང་མིག་སྐྱི་སྟེར་མཁན་ཞིག་གཏན་ནས་བཙལ་རྙེད་མ་བྱུང་།     བལྟས་བལྟས་རིག་རིག་ལ་དུས་ཚོད་ནི་ཆུ་རྒྱུན་བཞིན་བཞུར་སོང་། སློབ་འགོ་མ་བརྩམས་གོང་གི་སྔ་མོ་ཞིག་ལ། རང་གི་མིག་སྐྱི་གཉིས་བུ་གཉིས་ཀར་རེ་རེ་སྟེར་རྒྱུའི་ཁ་ཆེམས་བཞག་རྗེས་ཁོ་མོ་ཁང་བ་ཞིག་གི་ནང་དུ་ལྕེབས་འདུག་པ་རེད།
	༤༽ཆར་རླུང་དྲག་པོ་ལྡང་བའི་དགོང་མོ་ཞིག་ལ། ཨོ་སི་ཁྲུ་ལི་ཡ་ནས་ཡིན་པའི་བུད་མེད་ཅིག་བྱིས་པ་བཙའ་བར་སྨན་ཁང་དུ་འགྲོ་བའི་ལམ་བར་དུ་རླངས་འཁོར་ལ་ཆག་སྒོ་བྱུང་ནས་ལུང་ཤུར་ཞིག་ཏུ་ལྷུང་བ་རེད། མོ་རང་དྲན་པ་སོས་དུས། མོས་རང་གི་རྐང་པ་ཡ་གཅིག་ལ་རྨས་སྐྱོན་ཤོར་བ་ཙམ་ལས། ཚེ་སྲོག་ལ་གནོད་འཚེ་ཐེབས་མེད་པ་ཚོར་ནས་ཧང་སང་། ཡིན་ནའང་ཁ་ལོ་བའི་མགོ་བོ་རྡོ་ལ་བརྡབས་ནས་གྲོངས་འདུག་པ་རེད། སྐབས་དེར་ཁོ་མོར་ཡང་བསྐྱར་བཙའ་གཟེར་བརྒྱབ། བྱིས་པ་བཙའ་ཤི་ཐེབས་རྒྱུར་དོགས་ཏེ་མོས་ཤེད་ཤུགས་ཡོད་དགུ་བཏོན་ཡང་བཙའ་ཐུབ་མ་སོང་། བསྟུད་མར་ནུས་ཤུགས་བཏོན་པའི་མོད་ལ། རིམ་གྱིས་ཁོ་མོའི་ལུས་མཚག་ཇེ་ཞན་དང་ཤེད་ཤུགས་ཇེ་ཆུང་དུ་སོང་ནས་ཕྲུ་གུ་རྒྱུན་ལྡན་དུ་སྐྱེ་བའི་རེ་བ་ཟད་པ་རེད། མོའི་ཨ་ཕ་ནི་བུ་བཙའི་ཚན་ཁག་ཅིག་གི་སྨན་པ་ཡིན་ཞིང་།         ཁོང་གིས་ཕྲུ་གུ་སྐྱེ་ལེན་དང་གཤག་བཅོས་བྱེད་པའི་ཚུལ་མོས་ཐེངས་ཁ་ཤས་མཐོང་མྱོང་། མོས་དྲན་པ་དེ་གསོ་བཞིན་རང་གི་ཕོ་བ་གཤག་དགོས་སྙམ་པའི་བསམ་ཚུལ་ཞིག་ཡིད་ལ་དྲན་ཞིང་སེམས་པ་ཞེད་སྣང་གིས་གཙེས།  ཁོ་མོ་སེམས་འཚུབ་དྲག་པོའི་ངང་རང་ཉིད་སྐྱོབ་མཁན་ཞིག་ཨེ་ཡོང་ལ་རེ་ཞིང་འཁྲེང་། དུས་ཡུན་ཞག་གཅིག་འགོར་ཡང་སྐྱོབ་མཁན་སུ་ཡང་སླེབས་མ་བྱུང་། མུ་མཐུད་དུ་ནར་འགྱངས་བྱས་ན་བྱིས་པར་ཉེན་ཁ་ཡོང་བར་དོགས་སྐྲག་གིས། མཐའ་མར་མོས་རང་གི་གསུས་ཆུང་གཤགས་ཏེ་ཕྲུ་གུ་ལེན་རྒྱུའི་སེམས་ཐག་བཅད། བསམ་ཚུལ་དེ་ཡིད་ལ་བཅངས་ནས་མོ་རང་གོག་མ་ནུར་གྱིས་སོང་སྟེ་བྲག་ལ་མཆོངས་པའི་རླངས་འཁོར་ནང་ལག་ཆ་ཁ་ཤས་ཡོད་པ་ལེན་ཐབས་བྱས།  དེ་བཞིན་བཟི་སྨན་གང་ཡང་མེད་པར་རང་གི་གསུས་ཆུང་བཙན་གྱིས་གཤགས་ཏེ་ཕྲུ་གུ་བདེ་བླག་ངང་བཏོན་པ་རེད།  གནས་ཚུལ་དེ་ཨོ་སི་ཁྲུ་ལི་ཡ་ཧྲིལ་བོར་གྲགས་ཤིང་ཁྱབ།  གསར་འགོད་པས་ཁོ་མོར་ཅི་ཞིག་ལ་དེ་འདྲའི་སྙིང་སྟོབས་འཛོམས་པ་དྲིས་སྐབས།  ཁོ་མོས།  ཨ་མ་ཞིག་ཡིན་པའི་བརྩེ་འདང་གིས་ང་ལ་སྤོབས་པ་སྦྱིན་སོང་ཞེས་བཤད་པ་རེད།  རིག་གནས་དང་ལོ་རྒྱུས།  ཁོར་ཡུག་དང་རྒྱབ་ལྗོངས།  སློབ་གསོ་དང་གོམས་གཤིས་མི་འདྲ་བའི་འོག་འཚར་ལོངས་བྱུང་བའི་ཨ་མ་འདི་དག་ལ་འདྲ་ས་ཞིག་ཡོད་པ་ནི་བྱམས་སེམས་དང་བརྩེ་བ།  དཔའ་ངར་དང་གཏོང་ཕོད་ཀྱི་སྙིང་སྟོབས་དེ་རེད།  ཁོ་མོ་ཚོ་ལྟོས་བཅས་ཀྱིས་ལུས་བོངས་ཆུང་ཞིང་།  སྐད་གདངས་ཕྲ་བ།  ཤེད་ཤུགས་ཆུང་ལ་སྤོབས་པ་ཞན་པ་སོགས་ཀྱི་ཉམ་ཆུང་གི་གཤིས་ཀ་ཞིག་མངོན་འདུག་ནའང་།  ཕྲུ་གུའི་སླད་དུ་གཤིས་ཁམས་ཀྱི་ཚད་བཀག་ལས་རྣམ་པར་བརྒལ་བ་འདི་ནི་ཇི་འདྲའི་ཁྱད་མཚར་ཞིག  ཡིད་ཕངས་པ་ཞིག་ནི།  འུ་ཅག་གི་བཤད་རྒྱུན་དུ་སྐྱེས་པ་ཕོ་ཁོ་ནའི་ཡོན་ཏན་དང་སྙིང་སྟོབས།   གྲུབ་འབྲས་དང་རིན་ཐང་ལས། བུད་མེད་དམ་མ་ཡུམ་དག་གི་དགེ་མཚན་དང་ཡོན་ཏན་ནི་ཧ་ཅང་གླེང་རིན་མེད་པའམ་བཤད་སྲོལ་མེད་པ་ལྟ་བུ་ཞིག་ཆགས་ཡོད་པ་དེ་རེད། ངས་དེ་ཡང་བུད་མེད་ལ་འདྲ་མཉམ་དང་བརྩི་མཐོང་མི་བྱེད་པའི་ཟུར་ཞིག་རེད་འདོད།     དེ་ལྟ་ན་ཡང་། རྒྱུ་འབྲས་ཅན་གྱི་སྨྱུག་ཐོགས་པ་རེ་གཉིས་ཀྱིས་ཕྲུ་གུའི་སླད་དུ་རང་ཉིད་བློས་བཏང་བའི་རླབས་ཆེན་གྱི་ཨ་མ་འདི་དག་གི་སྙིང་སྟོབས་འབྲི་བཞེངས་བྱས་དང་བྱེད་ཀྱིན་ཡོད་པ་ནི་ཤིན་ཏུ་དགའ་འོས་པའི་གནས་སུ་འཁུམས་སོ། །

སྐུལ་འདེད་དང་མྱི་ཁའི་བར་ནས་འུ་ཅག་གིས་ཇི་ལྟར་བྱ་རྒྱུ།
དཔལ་མོ།    
 
 
	ད་ལོའི་ཟླ་དགུ་བའི་ཚེས་བཅུ་དགུ་ཉིན། མཚོ་སྔོན་མི་རིགས་སློབ་ཆེན་ནང་དུ་གངས་རིའི་བུ་མོའི་རྩོམ་རིག་གླེང་སྟེགས་ཞེས་པའི་ཚོགས་འདུ་ཞིག་བསྡུས་ཏེ་སྐྱེས་མ་སྐོར་ཞིག་དང་ལྷན་དུ་འཛོམས་པའི་གོ་སྐབས་རག དོན་དུ་མི་ཚོགས་ར་གང་བོའི་ཕྱེད་ཀ་ཕོས་ཟིན་འདུག དེ་ལེགས་ཏེ་སྐྱེས་མ་ཚོའི་སེམས་ཁམས་དང་བསམ་ཚུལ་ངོ་མ་ཅི་ཡིན་རྟོགས་ངེས་ལ་རྟོགས་ནའང་འགྲིག སྐྱེས་མ་ཚོར་ཁ་ཐེམ་ཕལ་ཆེར་རང་དབང་མེད་ཚུལ་གྱི་སྡིགས་སྨྲེ་མང་བོ་འདོན་ཚོད་རེད། ངན་ཁག་ཡོད་ཚད་གཞན་ལ་དཀྲི་ཚོད་རེད། གང་ལྟར་ཉིན་དེ་ནི་ངེད་ཅག་སྐྱེས་མ་ཚོར་དབང་འདུག་པས་མི་བཤད་དགུ་བཤད་བྱས་ཆོག་ཚོད་རེད། དེ་ནི་དགའ་སྤྲོ་ཞིག་ཡིན་པས་མི་ཚད་སེམས་ཁུར་དང་འདང་རྒྱག་ཅིག་ཀྱང་རེད།  དོན་དངོས་སུ་བོད་ཀྱི་སྐྱེས་མ་ཚོས་རྩོམ་རིག་གླེང་བའི་དུས་ལ་རན་ཡོད་དམ། འོན་ཀྱང་དེ་འདྲའི་ཕུང་བོ་ལས་མགོ་ཆེ་བའི་ཁ་བྱང་མ་བཏགས་ན་མི་འདོད་པའི་འབྲས་བུ་འབྱུང་སྲིད་ན་ཐང༌།     
	ངས་བསམས་ན། བོད་མོ་ཚོས་ཐོག་མར་ངེས་དགོས་པ་ནི། རང་དང་མི་རིགས་གཞན་པའི་བུད་མེད་ཀྱི་གནས་ཚུལ་ལ་ཕྱོགས་སོ་སོ་ནས་གཤིབ་བསྡུར་བྱས་ཏེ་ལྟོས་འཇོག་གིས་བོད་མོ་ཚོར་རག་ཡོད་པའི་ཁེ་དབང་དང་བཟང་ཆ་ངེས་དགོས་ལ། གོ་གནས་དམའ་ན་ཕྱོགས་གང་ནས་དམའ་བ་དང་དམའ་བའི་རྒྱུ་རྐྱེན་གང་ལ་ཐུག་ཡོད་པར་བདེན་ཁ་དང་གནས་ལུགས་ཀྱིས་བརྗོད་པ་ལས་ཨུ་ཚུགས་སྐམ་པོས་རང་གི་འདོད་ཚུལ་རྒྱབ་རྟེན་དུ་བཟུང་ན་མི་འགྲིག དཔེར་ན། དུས་རབས་སྔོན་མར་རྒྱ་མོ་ཚོའི་རྐང་བ་བསྡམས་ཏེ་མནར་གཅོད་ཚད་མེད་ཐེབས་པ་དང༌། བུ་མོ་སྐྱེས་ན་ཁྱིམ་ཚང་ནང་གོ་ས་མེད་པ། མངལ་གྱི་ཕྲུ་གུ་བུ་མོ་ཡིན་ན་ལེན་པ་སོགས་ཡ་ང་བའི་སྲོལ་ངན་བོད་ལ་མ་དར་ཞིང་མེད་པ་ནི་རྩ་བའི་ཁེ་དབང་ཡིན་པ་རྟོགས་དགོས། ལྷག་པར་དེང་སང་ཤེས་རིག་སློབ་པའི་ཁེ་དབང་དང་གཉེན་སྒྲིག་པར་རང་དབང་ཡོད་པ། སྤྱི་ཚོགས་ཀྱི་ལས་གནས་སོ་སོར་ཞུགས་ཏེ་ནུས་པ་འདོན་ཞིང་རང་རྐྱ་འཕེར་བའི་འཚོ་བའི་མདུན་ལམ་བསྙེག་ཆོག་པ་སོགས་ནི་ཁེ་དབང་ཡིན་པ་ངེས་དགོས།    སྤྱིར་བཏང་འཛམ་གླིང་གི་སྤྱི་ཚོགས་ཧྲིལ་བོས་ཕོ་མོ་གཉིས་ལ་ལྟ་ཚུལ་མི་འདྲ་བ་བཟུང་ཡོད་པའི་རྒྱུ་རྐྱེན་གཙོ་བོ་ནི་ཐོག་མར་སྐྱེ་ཁམས་མི་འདྲ་བ་ལས་བྱུང་བ་ཡིན་མོད། རིམ་གྱིས་གང་ཟག་གི་དངོས་ཡོད་འཚོ་བའི་ཁྲོད་ཁེ་ཕན་ལ་འབྲེལ་བ་ཟབ་པའི་དབང་དང་ཐོབ་ཐང༌། སྟོབས་དང་ནུས་པ། བཙན་གཉོམ་སོགས་མིག་གིས་ཐད་ཀར་མཐོང་ཐུབ་ཅིང་བློ་ཡིས་ཐད་ཀར་འཛིན་བདེ་བའི་ཕྱོགས་སུ་གྱུར་ཏེ་ཡིད་ལ་དེ་ལྟར་གོམས་ཤིང་འཇགས་པ་ཡིན་སྲིད། དེ་མིན་བློ་དང་རིག་པ། སྟོབས་དང་སྤོབས་པ་སོགས་ལའང་རག་ལས་མེད་པ་མིན་ན་ཡང༌། དེ་དག་ཕྱིས་སུ་བྱུང་བའི་གནས་བབ་དང་ཁོར་ཡུག་གིས་བསྒྱུར་བ་ཡིན་སྙམ། དཔེར་ན་དེང་ཐོག་རྒྱ་མོ་ཚོའི་རྐང་བ་བསྡམས་ཏེ་མནར་གཅོད་ཐེབས་པར་རིམ་གྱིས་གསེར་གྱི་པདྨ་ཞེས་སྐྱེས་པ་ཚོའི་འདོད་ཡིད་ཚིམ་ཞིང་མཛེས་མར་བརྩི་བ་དང༌། རྒྱ་གར་དང་བལ་བོའི་ཡུལ་དུ་བུད་མེད་ཀྱིས་སྐྱེས་པའི་རྐང་བར་ཕྱག་འཚལ་བ་དང་ཁྱོ་བོ་འདས་ན་ཆུང་མ་གསོན་པོར་དུར་འཇུག་བྱེད་པར་ཡུལ་སྲོལ་བཟང་པོའམ་སྤྱོད་བཟང་དང་ལུགས་མཐུན་དུ་བརྩི་བ་སོགས་ལྟ་བུ་རེད།  དེང་སང་ལྟར་ན་སྐྱེས་མ་རྣམས་ཚོན་པོར་འགྱུར་བར་དོགས་ནས་ཟས་དགག་པ་དང་ཡག་འདོད་དུ་ཁ་སྣ་བཅོས་ཏེ་མཛེས་བཟོ་བྱེད་པ་སོགས་ཀྱི་གོ་རིམ་བརྒྱུད་དུས་སྡུག་མང་བོ་མྱོང་བཞིན་ཡོད་མོད།  བཟོད་བསྲན་བྱེད་པའང་སྐྱེས་པ་རྣམས་ཀྱི་མིག་ལ་མཛེས་ཆེད་ལས་རང་ཉིད་ཁམས་བདེ་ཡོང་བར་ཕན་པ་ཆེན་པོ་མེད་པ་ལྟ་བུའོ། །

	དུས་དེ་རིང་ནས་བཟུང༌། ང་ཚོ་ཤེད་ཀྱིས་ཡར་དགྱེ་ནས་ལུས་སྟེང་གི་ཐལ་རྡུལ་གཙང་མར་ཕྱགས་ཏེ་ཨ་མེ་རི་ཀ་གསར་བ་ཞིག་འཛུགས་སྐྲུན་བྱ་རྒྱུའི་ལས་དོན་ལ་འབད་དགོས།   མགོ་བོ་ཡར་དགྱེས་ནས་ཕྱོགས་བཞི་ཀུན་ཏུ་བལྟས་ཚེ། ག་ས་གང་དུ་བསྒྲུབ་དགོས་པའི་ལས་ཀས་སྒུག་འདུག ད་ལྟའི་དཔལ་འབྱོར་གྱི་གནས་སྟངས་ལ་ང་་་ཚོས་ངེས་པར་དུ་མགྱོགས་མྱུར་དང༌བློ་ཐག་རྦད་ཆོད་ངང་གདོང་ལེན་བྱ་དགོས། ང་ཚོས་འགན་འཁྲི་ཕྲག་ཏུ་ཁུར་ཞིང་སེམས་སུ་ཉར་ཏེ་ལས་གནས་གང་མང་ཞིག་གསར་བསྐྲུན་བྱ་དགོས་པ་མ་ཟད། འབྱུང་འགྱུར་གྱི་འཕེལ་རྒྱས་ལ་སྲ་བརྟན་ཀྱི་རྨང་རྡོ་ཡང་འཇོག་དགོས། ང་ཚོས་ལམ་ཁ་བཟོ་བ་དང༌། ཟམ་པ་འཕེན་པ། གློག་ཤུགས་དྲ་བ་གསར་བཟོ་ཁ་སྣོན་དང༌། ཚོང་དོན་དང་སྤྱི་འབངས་བར་འབྲེལ་ལམ་དམ་པོར་ཡོང་བྱེད་ཀྱི་འཕྲིན་གཏོང་དྲ་རྒྱའང་འདིང་དགོས། ང་ཚོས་ཚན་རིག་ལ་ལྡན་ངེས་ཀྱི་གོ་ས་སླར་གསོ་བྱ་རྒྱུ་དང༌། ཚན་རིག་ལག་རྩལ་ལ་བསྟུན་ནས་འཕྲོད་བསྟེན་གྱི་སྤུས་ཀ་མཐོ་རུ་འདེགས་རྒྱུ་དང་སྦྲགས་གཞི་རྩའི་འགྲོ་གྲོན་ཇེ་དམའ་རུ་གཏོང་རྒྱུ། ང་ཚོའི་རླངས་འཁོར་དང་བཟོ་གྲྭ་ཁག་ལ་ཐོན་ཁུངས་མཁོ་སྤྲོད་བྱེད་རྒྱུར་དམིགས་ནས་གོམ་གང་མདུན་སྤོས་ཀྱིས་ཉི་འོད་ཀྱི་ནུས་ཤུགས་དང༌། རླུང་དང་སའི་ནུས་ཤུགས་བེད་སྤྱོད་བྱ་རྒྱུ་ཡིན། དེ་མིན་སློབ་གྲྭ་དང་མཐོ་སློབ་ཁག་ལ་བཅོས་བསྒྱུར་བཏང་ནས། དུས་རབས་གྱི་དགོས་མཁོ་དང་ཡོངས་སུ་མཐུན་པའི་ངང་དཔུང་རྡང་མཉམ་སྦྲེལ་གྱིས་མདུན་དུ་བསྐྱོད་དགོས།གོང་དུ་བརྗོད་པའི་འགན་འཁྲི་དེ་དག་ལེགས་འགྲུབ་ཡོང་རྒྱུར་ནུས་པ་ལྡན་ལ་འགན་འཁྲི་དེ་དག་འགྲུབ་ཐུབ་པའི་ཡིད་ཆེས་ཀྱང་བརྟན་པོ་ཡོད། དེ་རིང༌མི་ལ་ལས་ཐེ་ཚོམ་གྱི་སེམས་པས་ང་ཚོའི་བརྗིད་ཆེའི་བློ་སྟོབས་ལ་རྒྱང་ལྟ་བྱེད་ཀྱིན་ཡོད། མི་དེ་དག་གིས་འདི་སྐད་དུ། ང་ཚོའི་སྒྲིག་གཞིའི་དབང་གིས་དེ་ལྟ་བུའི་རླབས་ཆེན་སྤྱི་ཁྱབ་ཀྱི་ འཆར་བཀོད་ཅིག་འགྲུབ་མི་ནུས་ཟེར། མི་དེ་དག་གི་དྲན་ཤེས་ལ་སྐྱོན་ཞུགས་ཡོད་པ་འདྲ། ཇི་ལྟར་ཞེ་ན། ཁོང་ཚོས་རྒྱལ་ཁབ་འདིས་བླངས་པའི་རྒྱལ་ཁ་དག་བརྗེད་སོང་བ་རེད།        
	ཉི་མ་གཅིག་ལ་ཐུན་མོང་གི་དམིགས་བྱ་ལ་ཕུགས་བསམ་གྱི་གཤོག་ཟུང་ཐོགས་དུས། དངོས་ཡོད་ཀྱི་རེ་འདུན་ལ་སྙིང་སྟོབས་ཀྱི་གཡོར་མོ་བསྒྲེངས་དུས། རང་དབང་གི་མི་དམངས་ཀྱིས་འགྲན་ཟླ་བྲལ་བའི་གསར་གཏོད་ཀྱི་ནུས་ཤུགས་ཧོབ་ཀྱིས་བཏོན་ངེས་ཡིན། དུས་ཡུན་རིང་བོའི་ནང་ང་ཚོའི་ནུས་ཤུགས་སྟོང་ཟད་དུ་གཏོང་བའི་རུལ་སུངས་ཀྱི་དྲི་མས་གོས་པའི་ཆབ་སྲིད་ཀྱི་ལྟ་བ་དེ་དག་དུས་ལས་ཡོལ་ཚར་བས་ཕྱིར་ཡོང་མེད་ལ་ཡོང་སའང་མེད། ང་ཚོས་དེ་རིང་བཏོན་པའི་དྲི་བ་ནི་ང་ཚོའི་ཆབ་སྲིད་ཆེ་དྲགས་པ་དང་ཡང་ན་ཆུང་དྲགས་པ་སོགས་མིན། དེ་ནི་གོ་ཆོད་ནུས་ལྡན་ཞིག་དང་ཀུན་ཕན་འབྲས་ལྡན་ཞིག་རེད་དམ་མ་རེད། དེས་མི་རྣམས་ལ་རོགས་རམ་གྱིས་འོས་འཚམ་གྱི་གླ་ཡོན་རེག་ཐུབ་པའི་ལས་གནས་བཙལ་ཐུབ་བམ། རིན་གོང་འོས་འཚམ་ཅན་གྱི་འཕྲོད་བསྟེན་ཞབས་ཞུ་མཁོ་སྤྲོད་བྱེད་ནུས་སམ། ལས་འཁྱུར་ངལ་གསོའི་རྗེས་སུ་ལ་རྒྱ་སྲུང་སྐྱོབ་བྱེད་ཐུབ་བམ། གལ་ཏེ་དྲིས་ལན་ཁག་ཐེག་ཡིན་ཚེ་ང་ཚོས་ལག་བསྟར་རྒྱུན་འཁྱོངས་བྱེད་དགོས། གལ་ཏེ་དྲིས་ལན་ལ་ཁག་ཐེག་མེད་ཚེ། འཆར་བཀོད་རྣམ་གྲངས་སོགས་ངེས་པར་དུ་འཚམས་གཞག་དགོས། ཐུན་མོང་གི་མ་དངུལ་ལ་བདག་སྐྱོང་བྱེད་མཁན་ཞིག་ཡིན་པའི་ཆ་ནས།གཡོལ་དུ་མེད་པའི་འགན་འཁྲི་ཡོད། མ་དངུལ་བཀོལ་སྤྱོད་འོས་འཚམ་བྱེད་པ། གོམས་གཤིས་མི་ལེགས་པ་དག་སྤངས་ནས། འཇིག་རྟེན་ཉི་འོད་འོག་འགན་འཁྲི་ལག་ཏུ་བསྟར་དགོས། དེ་ལྟར་བྱས་ན་ད་བཟོད་གལ་འགངས་ཤིན་ཏུ་ཆེ་བའི་མི་མང་གིས་སྲིད་གཞུང་ལ་བཅངས་པའི་ཡིད་ཆེས་སླར་གསོ་བྱེད་ནུས།        
	ང་ཚོའི་མདུན་དུ་ལྷག་པའི་དྲི་བ་ཞིག་ནི། ཚོང་ར་ནི་གནམ་གྱི་ཚབ་བྱས་ནས་བདེན་ལུགས་སྤེལ་བའི་སྟོབས་ཤུགས་ཤིག་དང་ཡང་ན་རྐུན་མ་ལ་དཔའ་དར་དང་སྤྱང་ཀུ་ལ་ཚེ་ཐར་ལྟ་བུའི་སྟོབས་ཤུགས་ཤིག་རེད། འོན་ཀྱང་།གསལ་བོ་ཞིག་ནི་ཚོང་རས་མི་རྣམས་ལ་སྦྱིན་པའི་རྒྱུ་ནོར་དང་རང་དབང་རྒྱ་བསྐྱེད་བྱེད་པའི་སྟོབས་ཤུགས་ནི་མཚུངས་ཟླ་མེད་པ་ཞིག་ཡིན་པར་ཐེ་ཚོམ་མི་དགོས། དེ་ལྟར་ཡིན་ཡང་མོད། ད་ལྟའི་དཔལ་འབྱོར་འཇིག་ཉེན་གྱིས་ང་ཚོར་སྤྲད་པའི་གསལ་བརྡ་ཞིག་ནི། གལ་ཏེ་ལྟ་སྐུལ་མེད་ཚེ་ཚོང་རར་སྟངས་འཛིན་མེད་པར་འགྱུར་རྒྱུར་ཡང་གོར་མ་ཆག                    

	ང་ཚོའི་མདུན་དུ་ལྷག་པའི་གནད་དོན་རིགས་ནི་སྔོན་ཆད་བྱུང་མྱོང་མེད་པ་ཞིག་ཡིན་ཡང་སྲིད། ང་ཚོས་གནད་དོན་དེ་དག་ལ་གདོང་ལེན་བྱེད་སྟངས་ཀྱང་སྔོན་ཆད་བྱུང་མྱོང་མེད་པ་ ཞིག་ཡིན་ཡང་སྲིད། ཅི་ཞིག་ཡིན་རུང་། ང་ཚོ་ཁེན་སའི་རྒྱལ་ཁའི་རིན་ཐང་གི་ལྟ་བ་ནི་བདེན་པ་དང་འརྩོན་འགྲུས། སྙིང་སྟོབས་དང་དྲང་བདེན།བཟོད་སྒོམ་དང་གུ་ཡངས། འཚོལ་སྙེག་དང་དཔྱད་ཞིབ། བློ་དཀར་དང་རྒྱལ་གཅེས་ཡིན། ལྟ་བ་འདི་དག་ལ་དོགས་པ་དང་ཐེ་ཚོམ་མི་དགོས་ལ་འདི་དག་ནི་ནོར་མེད་འཕྱུག་མེད་ཡིན། ལྟ་བ་འདི་དག་ནི་རྒྱལ་ཁབ་འདིའི་ལོ་རྒྱུས་ཧྲུལ་བོའི་ཁྲོད་ལྷིང་འཇགས་ངང་གནས་པའི་ཡར་ཐོན་གྱི་སྟོབས་ཤུགས་ཤིག་ཡིན། ད་ལྟ་དགོས་མཁོ་ཆེ་བ་ནི་གཏན་ཚིགས་དེ་དག་ཡང་བསྐྱར་བཀོལ་དགོས། ད་ལྟ་ང་ཚོས་བསྒྲུབ་དགོས་པ་ནི་འགན་འཁུར་བའི་དུས་རབས་གསར་བ་ཞིག་གི་དབུ་འབྱེད་དགོས།     ཨ་མེ་རི་ཀ་བ་རེ་རེས་ངེས་པར་དུ་ངེས་ཤེས་སྐྱེ་དགོས་པ་ཞིག་ནི། ང་ཚོས་རང་ཉིད་ཐེ་ བའི་རྒྱལ་ཁབ་དང་འཇིག་རྟེན་འདི་ལ་འོས་འགན་ཁུར་ཡོད། འོས་འགན་འདི་དག་ངོས་ལེན་བྱས་པ་ཙམ་མིན་པར་བློ་མོས་ཞེ་མོས་ཀྱིས་དང་ལེན་བྱེད་པ་དང་ཆབས་ཅིག་དཀའ་ཚེགས་ཤུན་ཏུ་ཆེ་བའི་འགན་འཁྲི་དེ་དག་གི་སླད་དུ་ཡོད་ཚད་བློས་གཏོང་ནུས་པར་ཡིད་ཆེས་བརྟན་པོ་ཡོད། འདི་ལས་གཞན་བྱ་བཞག་གང་གིས་ཀྱང་ང་ཚོའི་སྤྱོད་ཤེས་ཚིམ་པར་མི་ནུས་ལ་ང་ཚོའི་ཁྱད་འཕགས་ཀྱི་རྣམ་པའང་མཚོན་ག་ལ་ནུས།  འདི་ནི་ད་བཟོད་མི་སེར་ཞིག་གི་འོས་འགན་དང་དམ་བཅའ་ཡིན། འདི་ནི་ད་བཟོད་ང་ཚོའི་རང་རློམ་གྱི་འབྱུང་རྩ་ཡིན། དཀོན་མཆོག་གི་གསུང་སྐད་ཐོས་ནས་ང་ཚོས་མག་མོག་གི་མདུན་ལམ་ཁྲོད་རང་གི་ལས་དབང་ལ་སྟངས་འཛིན་ཐོབ།    འདི་ནི་ང་ཚོའི་རང་དབང་དང་ང་ཚོས་དམ་པོར་སྲུང་བའི་དམ་ཚིག་གི་དོན་སྙིང་ཡིན། འདིས་མི་རིགས་སྣ་ཚོགས་དང་། ཆོས་ལུགས་མི་གཅིག་པའི་ཕོ་མོ་རྒན་གཞོན་གྲངས་ལས་འདས་པ་ཞིག་རླབས་ཆེན་གྱི་ཐང་ཆེན་འདིའི་སྟེང་མཉམ་འཛོམས་བྱེད་ཐུབ་པའི་རྒྱུ་མཚན་མཚོན་ཡོད། ད་དུང་དེ་རིང་འདི་རུ་གང་ཞིག་ཡར་ལངས་ནས་བརྗིད་ཉམས་ཆེན་པོའི་ངང་དམ་བཅའ་འབུལ་ཐུབ་པའང་མཚོན་ཡོདའོན་ཀྱང་། འདིའི་སྔོན་གྱི་ལོ་ངོ་དྲུག་ཅུའི་ཡར་རོལ་དུ་ཁོང་གི་ཕ་རྒན་ལ་གསོལ་ཁང་གི་སྣེ་ལེན་རེག་དཀའ། རྒྱུ་མཚན་དེའི་དབང་གིས། ཉིན་མོ་འདི་ནི་ལོ་རྒྱུས་ཀྱི་དཀྱོགས་མཚམས་ཤིག་ཡིན་པས་ཡིད་ལ་འཛིན་རིན་མཆིས།    ང་ཚོ་མི་གང་འདྲ་ཞིག་ཡིན་པ་ཡིད་ལ་ཆོངས། ང་ཚོ་ལམ་བུ་གང་འདྲ་ཞིག་བརྒྱུད་མྱོང་བ་ཡིད་ལ་ཟུངས།ཨ་མེ་རི་ཀ་དབུ་བརྙེས་པའི་ལོ་ཟླའི་ནང་། ཆེས་གྲང་ངར་ཅན་གྱི་ལོ་ཟླའི་ཁྲོད། རྒྱལ་གཅེས་པ་གྲངས་ཉུང་ཞིག་འཁྱགས་རོམ་གྱིས་བསྒྲིབས་པའི་གཙང་བོའི་འགྲམ་ཞིག་ཏུ་འཛོམས་དུས་མེ་དཔུང་དེ་ཡང་ཡལ་ལ་ཁལ། རྒྱལ་སར་འགོག་སྲུང་བྲལ། དགྲ་དམར་གྱིས་ཚུར་རྒོལ་བྱེད་མུས། དཀར་པོ་ཁ་བ་ཡང་ཟུངས་ཁྲག་གིས་ཁ་དོག་བསྒྱུར། ང་ཚོའི་གསར་བརྗེ་ཅི་བྱ་གཏོལ་མེད་ངང་གར་འགྲོ་འདིར་འགྲོ་མེད་པའི་གནས་སུ་ལྷུང་ནས་མཇུག་འབྲས་ལ་ངེས་ཤེས་མེད་པའི་སྐབས་དེར། ང་ཚོའི་རྒྱལ་ཁབ་འདི་གསར་དུ་འཛུགས་མཁན་རླབས་ཆེན་གྱི་མེས་པོས་རྒྱ་ཆེའི་མི་དམངས་ལ་གཤམ་གྱི་སྐད་ཆ་འདི་གསལ་བསྒྲགས་བྱེད་རྒྱུ་ཐག་བཅད་འབྱུང་འགྱུར་གྱི་འཛམ་བུ་གླིང་གིས་ཤེས་དགོས་པ་ཞིག་ནི། གྲང་ངར་ཤིན་ཏུ་རྒོད་པའི་དགུན་གཞུང་ཞིག་ཏུ། རེ་བ་དང་ཨ་མེ་རི་ཀ་གཉིས་ཁོ་ན་ལས་གསོན་མི་ཐུབ་པའི་ཉག་ཕྲའི་སྐབས་འདི་རུ། འཇིག་ཉེན་གྱི་གཡང་སར་ལྷུང་བའི་གྲོང་ཁྱེར་དང་རྒྱལ་ཁབ་འདིས་བློ་སྟོབས་ཞུམ་པ་མེད་པར་གདོང་ལེན་བྱས་མྱོང་།    

	ང་ཚོར་ས་འགུལ་གེགས་སྐྱོབ་ཀྱི་ཁྲོད་ནས་འདུ་ཤེས་ཤིག་ཐོབ་ཡོད་པ་ནི་ཚེ་སྲོག་ཡོད་ཚད་ལ་བརྩི་བཀུར་བྱེད་དགོས་ཞེས་པ་དེ་རེད། དེས་ན་ང་ཚོས་ང་ཚོའི་འཚོ་གནས་རྣམ་པ་དང་མི་མཐུན་པའི་ཚེ་སྲོག་ཚང་མར་ཡང་བརྩི་བཀུར་བྱེད་འོས་པ་མིན་ནམ། ང་ཚོ་དང་མི་མཐུན་པའི་ཁོ་ཚོའི་རིན་ཐང་དང་དད་མོས་ལ་བརྩི་བཀུར་བྱེད་འོས་པ་མིན་ནམ། ངས་རྩོམ་ཡིག་ཅིག་མཐོང་མྱོང་ལ་རྩོམ་ཡིག་དེས་དབྱེ་ཞིབ་བྱེད་སྟངས་ལ་ཡང་ཧ་ཅང་འཐད་དེ། དཀྱེལ་ཡངས་ཡོད་པས་ང་ཚོས་སྔར་ལས་ལྷག་པའི་སྟོབས་ཤུགས་མང་བོ་གཅིག་ཏུ་བསྒྲིལ་ཐུབ་སོང་ལ། དཀྱེལ་་་ཡངས་ཡོད་པས་ང་ཚོས་དགོས་པ་མེད་པའི་ནང་རྩོད་དང་འཛིང་རེས་མེད་པར་བཏང་སོང༌། ཡང་རྩོམ་ཡིག་གཞན་ཞིག་ཏུ་སྤྱི་ཚོགས་ཀྱི་བདེ་འཇགས་ཟེར་བ་ནི་དབང་ཤུགས་ཀྱི་དྲག་གནོན་ལ་བརྟེན་ནས་ཐོབ་པའི་གནས་སྐབས་ཙམ་གྱི་བདེ་འཇགས་དེ་མིན་ལ། སྤྱི་ཚོགས་འཆམ་མཐུན་ཟེར་བ་ཡང་མི་མཐུན་པའི་སྨྲ་བརྗོད་ཡོད་ཚད་བསྡམས་ནས་གྲགས་འགུལ་མེད་པར་བཟོས་པ་དེ་ལྟ་བུ་ཞིག་ག་ལ་ཡིན། བདེ་འཇགས་ནི་དྲང་བདེན་གྱི་བདེ་འཇགས་དང་་་་འཆམ་མཐུན་ཡང་གྲགས་འགུལ་ལྡན་པའི་འཆམ་མཐུན་ལ་གོ་ན་འགྲིག་པ་རེད། དེ་བས་ང་ཚོས་ནི་ང་ཚོ་དང་མི་མཐུན་པའི་ཚེ་སྲོག་དག་ལ་ཅི་ལྟ་བུའི་རྣམ་འགྱུར་ཞིག་གཟུང་ན་འགྲིག་གམ།       
	འདི་ལས་ངས་བོད་ལྗོངས་དོན་རྐྱེན་ཁྲོད་ཀྱི་སྨྲ་བརྗོད་བྲལ་བའི་རྣམ་པ་དེ་དག་དྲན་ཡོང༌། ཕྱི་སྡོད་བོད་མི་ཡིན་ན་ཆོག་ལ། ཕྱི་གླིང་གི་གླེང་ཕྱོགས་ཡིན་ན་ཆོག ང་ཚོའི་རྒྱལ་ཁབ་ཡིན་ན་ཡང་ཆོག ཚང་མས་རང་རང་གི་བསམ་ཕྱོགས་ལྟར་སྐད་ཆ་ཅི་རིགས་སྨྲ་བ་ལས། མཐོ་སྒང་གི་ས་གཞི་འདིའི་སྟེང་དུ་འཚོ་བཞིན་པའི་བོད་པ་མང་ཚོགས་ལ་སེམས་ཁུར་ཅི་ཡང་བྱེད་ཀྱིན་མེད་ལ། ང་ཚོས་ཀྱང་བོད་པ་མང་ཚོགས་ཀྱི་སེམས་གཏིང་གི་ཚེ་སྲོག་གི་རེ་འབོད་ཅིར་ཡང་དོ་སྣང་མ་བྱས་པས། ཁོ་ཚོ་ནི་སྔར་བཞིན་ཁུ་སིམ་མེར་གྱི་མི་མང་ཆེ་བ་དེ་རེད།     ངས་འདི་ལྟ་བུའི་སྨྲ་བ་ལ་སྒུག་ཡོད་དེ། བོད་ལྗོངས་སུ་སློབ་སྦྱོང་བྱེད་བཞིན་པའི་ན་གཞོན་གྲོགས་པོ་ཞིག་ལ། དོན་རྐྱེན་དེའི་ཁྲོད་ནས་རྒྱ་རིགས་ཡིན་པས་རྡུང་རྡེག་ཐེབས་ཀྱང༌། མོའི་ཁང་བདག་གིས་ཁོ་མོའི་སྲོག་བསྐྱབས་བྱུང༌། རྐྱེན་དེའི་དབང་གིས་ངས་ཡ་མཚན་ངང་ཁོ་མོར་ཁྱོད་ཀྱི་ཁང་བདག་དང་ཁྱོད་ཀྱི་མཐའ་འཁོར་གྱི་བོད་མི་ཚོས་དོན་རྐྱེན་འདི་ལ་ལྟ་སྟངས་ག་འདྲ་འཛིན་གྱིན་འདུག་ཅེས་དྲིས་པ་ཡིན། ཁང་བདག་གིས་འདི་ལྟར་བསམ་གྱིན་ཡོད། ཁོ་དྲག་ཤུགས་ཀྱི་བྱ་སྤྱོད་ལ་འཐད་པ་མེད་དེ། མིའི་སྲོག་ལ་འཚེ་བར་བྱས་པ་ནི་སངས་རྒྱས་ཀྱི་དགོངས་པ་དང་འགལ་ཡོད་ལ། ཡང་ཅིག་བཤད་ན་རྒྱ་རིགས་ཀྱང་རང་ཉིད་ཀྱི་སྤུན་ཟླ་ཡིན་པ་རེད།     
	ཡིན་ན་ཡང་ཁོས་ཆག་སྒོ་འདི་ལྟ་བུ་བྱུང་བ་ནི་རྒྱུ་རྐྱེན་ཡོད་པར་འདོད་ཀྱིན་པས། དེ་ལ་གདུང་བ་ཡང་སྐྱེ་བཞིན་ཡོད། དེ་ནི་ཁོའི་སེམས་ཁོང་ན་རྒྱ་རིགས་ཀྱིས་ནམ་ཡང་རྟོགས་ཐབས་བྲལ་བའི་སྐྱོ་གདུང་དང་ཞེ་སྡང་ཞིག་ཡོད་པས་ཡིན་ཀྱང་སྲིད། ཁོས་མི་དེ་དག་ཁྲིམས་དང་འགལ་ཡོད་པས་ཁྲིམས་ཆད་ཕོག་སྲིད་པ་ནི་བཤད་མ་དགོས་པར་འདོད་ཀྱིན་ཡོད་པས། དེ་ལས་ཀྱང་སྡུག་འདོན་ས་མེད་པ་ལྟ་བུའི་སྐྱོ་གདུང་ཞིག་སྐྱེ་བཞིན་ཡོད་ལ། མང་བོ་ཞིག་ཀྱང་བརྗོད་འདོད་མི་འདུག ཁོས་དོན་རྐྱེན་འདི་ལྟ་བུ་བྱུང་རྗེས་ཀྱི་རང་གི་ལས་དབང་དང་མི་རིགས་ཀྱི་ལས་དབང་ལ་སྨྲེང་སྐྱོའི་ཁེངས་འདུག་པར་བཤད། སྐད་ཆ་འདི་དག་ཐོས་རྗེས། ངའི་སེམས་ལ་དངངས་འདར་ཞིག་བརྒྱབ་བྱུང༌། ང་ཚོས་ཡིན་མདོག་ཁ་པོས་སྐད་ཆ་བཙན་པོ་ཅི་ཡང་བརྗོད་སྐབས། འདི་ལྟ་བུའི་བོད་ཀྱི་མང་ཚོགས་ཕལ་བའི་སྐད་ཆར་མཉན་ན་མི་འོས་སམ། མི་གསོན་པོ་རེ་རེའི་བརྗོད་དཀའ་བའི་སྐྱོ་བ་དང་གདུང་ཡུས་འདི་དག་ལ་བསམ་གཞིག་དང་འདྲི་རྟོག་བྱས་ནས་ཁོ་ཚོར་ཡིད་མི་ཚིམ་པའི་འཁོན་སེམས་ལངས་དོན་ཅི་ཡིན་ལ་འདང་རྒྱག་མི་དགོས་སམ།        
	ད་དུང་ཁང་བདག་དེའི་སྐད་ཆའི་ཟ་ཟུར་ལས་ཁོ་ཚོར་འདི་ལྟ་བུའི་ཞེ་འཁོན་སྐྱེས་དོན་ལ་རྒྱུ་རྐྱེན་གཉིས་ཡོད་པ་ཤེས་ཐུབ། གཅིག་ནི་གྲལ་རིམ་འཐབ་རྩོད་སྐབས་དང་ལྷག་པར་དུ་རིག་གསར་སྐབས་སུ་ཁོ་ཚོའི་ཚེ་སྲོག་དང་ཆོས་ལུགས། རིག་གནས་བཅས་ལ་གཏོར་བརླག་ཚབས་ཆེན་བཟོས་པ་དང༌། རིག་གསར་མཇུག་རྫོགས་རྗེས་ཀྱང་དེ་ལྟ་བུའི་གཏོར་བརླག་གི་ཉམ་ཉེས་གཙང་དག་མ་བྱས་པས། སེམས་ཁོང་གི་རྨ་ཁ་ནི་ད་དུང་ཡང་སེལ་ཐུབ་མེད་པ་རེད།       འདི་ལས་ངས་ད་ཐེངས་ཀྱི་དོན་རྐྱེན་ཁྲོད་ཀྱི་དྲིལ་སྒྲོག་བྱེད་སྟངས་ལ་མཉམ་མི་འཇོག་དབང་མེད་དུ་གྱུར་སོང༌། དྲིལ་སྒྲོག་ཚང་མ་ལས་ང་ཚོས་ཞིང་བྲན་སྐབས་ཀྱི་བོད་ལྗོངས་དང་བཅོས་སྒྱུར་སྒོ་འབྱེད་སྐབས་ཀྱི་བོད་་་ལྗོངས་གླེང་བ་ལས་གྲལ་རིམ་འཐབ་རྩོད་སྐབས་ཀྱི་བོད་ལྗོངས་ནི་ཟུར་ཙམ་ཡང་གླེང་མ་བྱུང༌། འདི་ལྟ་བུའི་གླེང་བརྗོད་ལས་ཏག་ཏག་ང་ཚོས་བོད་ཀྱི་མང་ཚོགས་ཕལ་བ་དག་གི་ཚེ་སྲོག་གི་མྱོང་བ་ངོ་མ་བོར་དོ་ཁུར་བྱེད་ཀྱིན་མེད་ལ། ང་ཚོས་ཁོ་ཚོར་བཟོས་མྱོང་བའི་སྡུག་བསྔལ་དང་རྨ་ཁ་དག་ལ་གདོང་གཏོད་འདོད་ཀྱིན་མེད་པ་གསལ་བཤད་བྱས་ཡོད་པ་མིན་ནམ། འདི་ལྟར་འདྲི་རུ་ཡོད་དེ། དོན་དུ་ང་ཚོས་ཁོ་ཚོ་ནི་རང་གི་ཚེ་སྲོག་གི་ཆ་ཤས་ཤིག་ཏུ་བཟུང་ཡོད་དམ།        
	བོད་ལྗོངས་ཀྱི་བཅོས་སྒྱུར་སྒོ་འབྱེད་གླེང་ཚེ་ཡང་མང་ཚོགས་ཕལ་བ་འདི་དག་ལ་བརྗོད་དཀའ་བའི་སྡུག་བསྔལ་ཡོད་འདུག  རེད་ཡ། ལོ་ངོ་འདི་དག་གི་རིང་ཀྲུང་དབྱང་སྲིད་གཞུང་གིས（རྒྱ་ནག་དབུས་སྲིད་གཞུང）བོད་ལྗོངས་ལ་རོགས་སྐྱོར་ཆེན་པོ་བྱས་ཡོད་པ་རེད། བོད་ལྗོངས་མི་དམངས་ཀྱི་འཚོ་བར་ཡང་ལེགས་བཅོས་བྱུང་ཡོད་པ་རེད། ང་ཚོའི་མི་ལ་ལས་བོད་ཀྱི་མང་ཚོགས་རྣམས་སྔར་བཞིན་ཡིད་ཚིམ་གྱིན་མེད་ལ། ཁར་ཁེར་གྱིས་ད་དུང་ཀྲུང་གོ་དང་ཁ་འབྲལ་འདོད་ཀྱི་བསམ་འདུན་ཡང་བཅངས་ཡོད།      འདི་ནི་ངོ་མ་དྲིན་ལན་ལོག་འཇལ་བྱས་པ་རེད་ཟེར་ཀྱིན་འདུག འདི་ལྟ་བུའི་བསམ་འདུན་ནི་རྒྱ་མི་ཡོངས་ལ་སྤྱི་ཁྱབ་རེད་ཟེར་ཆོག  འོན་ཀྱང་དེ་ནི་ཏག་ཏག་དོགས་པ་སྐྱེ་དགོས་པ་ཞིག་རེད། ཡང་མིན་ན་དེ་ནི་ཏག་ཏག་གནད་དོན་གྱི་འབྱུང་རྩ་ཡིན་ཡང་སྲིད་དེ། ང་ཚོས་ནམ་ཡང་རང་ཉིད་མཐོན་པོ་མཐོན་པོ་ཞིག་གི་ཚད་ནས་བཞག་སྟེ་བོད་ཀྱི་མང་ཚོགས་ལ་གདོང་གཏོད་ཀྱིན་ཡོད། ནམ་ཡང་ཁོ་ཚོ་དྲིན་གྱིས་བསྐྱངས་ཤིང་སེམས་ཀྱིས་སྐྱོར་བཞིན་ཡོད་པར་སྙམ་ཡོད་པ་ལས། ཁོ་ཚོ་ནི་ང་ཚོ་དང་དད་འདུན་མི་གཅིག་ལ་རིན་ཐང་ལྟ་ཚུལ་མི་གཅིག་པ། དེ་མིན་བདེ་སྐྱིད་ཀྱི་ལྟ་ཚུལ་མི་གཅིག་པའི་རང་ཚུགས་ཀྱི་ཚེ་སྲོག་ཅིག་ཏུ་ནམ་ཡང་ལྟ་ཡི་མེད། ཁོ་ཚོའི་བདག་པོའི་གོ་གནས་ལ་འདང་གཏན་ནས་རྒྱག་གི་མེད་པར། གང་འདོད་འདོད་དུ་ང་ཚོའི་དེང་རབས་ཅན་གྱི་རྣམ་པ་སྟེ་གཙོ་བོ་ནི་བཟོ་ལས་ཅན་གྱི་འཛུགས་སྐྲུན་རྣམ་པ་དང་མ་རྩའི་ཚོང་རའི་དཔལ་འབྱོར་བཅས་བོད་ལྗོངས་སུ་སྤེལ་བ་དང་མཉམ་དུ། ཉ་ཉོག་ཚང་མ་ཡང་དེར་འདེད་ཀྱིན་ཡོད་པ་རེད། དཔེར་ན། དབུལ་ཕོངས་ཀྱི་ཁྱད་པར། དབང་ཤུགས་དང་ཚོང་ལས་ཀྱི་རུལ་སུངས། སྐྱེ་ཁམས་གཏོར་བརླག དངུལ་རྟེན་རིང་ལུགས།  འགྲན་རྩོད་ཁྲོད་ཀྱི་འདྲ་མཉམ་མིན་པ་སོགས་མང་པོ་དེར་དེད་པས། ད་གཟོད་བོད་ལྗོངས་ཀྱི་བཅོས་སྒྱུར་སྒོ་འབྱེད་ཁྲོད་ཀྱི་ཁེ་ཕན་ཟ་མཁན་དོན་དུ་སུ་ཡིན་ཞེས་པའི་གནད་དོན་དེ་བུད་པ་རེད།  ཁེ་ཕན་ཟ་མཁན་གཙོ་བོར་འགྱུར་ཐབས་མེད་པ་ནི་ཕལ་ཆེར་བོད་ཀྱི་མང་ཚོགས་རྣམས་ཡིད་ཚིམ་གྱིན་མེད་པའི་རྒྱུ་རྐྱེན་གཙོ་བོ་ཡིན་པ་འདྲ། ལོ་འདི་གར་ནུབ་རྒྱུད་ཀྱི་རྗེས་ལུས་ས་ཁུལ་གྱི་བཅོས་སྒྱུར་ཐད་རྟོག་ཞིབ་བྱེད་སྐབས་ཀྱང་ང་འདི་ལྟ་བུའི་གནད་དོན་ལ་འཕྲད་མྱོང༌། རྒྱ་རིགས་ཀྱི་ས་ཁུལ་ལ་མཚོན་ན་དེ་ནི་སྤྱི་ཚོགས་ཀྱི་གནད་དོན་ཞིག་རེད་མོད། 
	བོད་ཁུལ་ལ་མཚོན་ན་དེ་ནི་མི་རིགས་ཀྱི་གནད་དོན་ཞིག་རེད།     ད་དུང་དེང་རབས་ཅན་གྱིས་བོད་ཀྱི་རིག་གནས་དང་ཆོས་ལུགས་ལ་གཏོར་བརླག་ཐེབས་པའི་གནད་དོན་ཞིག་ཡོད་པ་རེད། ཕྱི་ངོས་ནས་བལྟས་ན་ད་ལྟ་ང་ཚོས་ལྷ་ཁང་བཤིག་པ་དང་དད་མོས་བྱེད་དུ་མི་འཇུག་པའི་བླུན་པོའི་སྦྱོར་བ་རྩོམ་གྱིན་མེད་ཀྱང༌། ང་ཚོས་དཔལ་འབྱོར་གྱི་འཕེལ་ཕྱོགས་དང་འཇིག་རྟེན་ཕལ་བའི་སྟོབས་ཤུགས་ལ་བརྟེན་ནས་དེ་ལ་གཏོར་བརླག་སྣ་ཚོགས་གཏོང་བཞིན་ཡོད་པ་རེད།      
	ཝང་ཧེ་ཡིས་ཁོའི་ཤར་ཕྱོགས་རིང་ལུགས་དང་མི་རིགས་རིང་ལུགས་ལས་བརྒལ་བ་ཞེས་པའི་རྩོམ་དུ་འདི་ལྟར་བསྟན་ཡོད་དེ། ཤར་ཕྱོགས་རིང་ལུགས་ནི་ནུབ་ཕྱོགས་ཁོ་ནར་དབང་བ་ཞིག་མ་རེད། ད་ལྟ་དེ་ནི་ང་ཚོ་རང་ཉིད་ཀྱིས་གསར་གཏོད་བྱས་པའི་ཐོན་དངོས་ཤིག་ཏུ་འགྱུར་བཞིན་ཡོད། ཡུན་ནན་བོད་ཁུལ་གྱི་ས་ཞིག་ལ་སྲིད་གཞུང་གིས་ཤིང་གི་ལིས་ལ（香格里拉）ཞེས་བཏགས་ཡོད་ལ། བོད་རིགས་འདུས་པའི་མི་དམངས་འཚོ་སྡོད་བྱས་ཡོད་པའི་ས་དེར་ནུབ་ཕྱོགས་པའི་བསམ་བཀོད་ལྟར་མིང་འདི་ལྟ་བུ་ཞིག་འདོགས་པ་ནི་གནས་སྐོར་བའི་མིག་ཟུང་འདྲེན་ཆེད་རེད་ཟེར།     
འཛམ་གླིང་ཡོངས་དང་ཀྲུང་གོ་ཡོངས་ནས་བོད་ཁུལ་ལ་སྨྱོ་རྒྱུགས་བྱེད་བཞིན་པའི་གནས་སྐོར་བ་དག་དང༌། ནུབ་ཕྱོགས་ཀྱི་བསམ་བཀོད་ལྟར་བཟོས་པའི་གཞི་གནས་མི་རིགས་ཀྱི་རིག་གནས་དེ་དག་ནི་དོན་དུ་ཁོ་ཚོའི་རིག་གནས་ཉར་ཚགས་བྱས་ཡོད་དམ། སྲུང་སྐྱོང་བྱས་ཡོད། ཡང་ན་བོད་ཀྱི་སྲོལ་རྒྱུན་རིག་གནས་འཁྱོག་བསྒྱུར་བྱས་པ་ཡིན། འདི་ལྟ་བུའི་ནང་སྙིང་གིས་སྟོང་བའི་ནུབ་ཕྱོགས་པ་དང་རྒྱ་མིའི་བསམ་འདུན་ཚིམ་པར་བྱེད་ཆེད་ཀྱི་གཞི་གནས་མི་རིགས་ཀྱི་རིག་གནས་ཟེར་བ་དག་ལ་གདོང་གཏོད་དུས། བོད་ཀྱི་རིག་གནས་རྟོགས་ཤིང་དེ་ལ་དགའ་ཞེན་ཆེ་བའི་རྒན་པ་དང་མང་ཚོགས། དད་ལྡན་པ། ཤེས་ཡོན་པ་དག་གི་སེམས་ནས་ཅི་ཞིག་དྲན་སྲིད་དམ། ང་ཚོས་འདིར་འདང་བརྒྱབ་ཨེ་མྱོང༌།     སྣང་ཚུལ་འདི་དག་ལ་ངས་གོ་ཐོས་ལྟར་ན་བོད་ཀྱི་ཤེས་ཡོན་པ་མང་བོར་སྔོན་ནས་དོགས་ཟོན་ཆེན་པོ་ཡོད་པ་རེད་ཟེར། ཕྱི་ཚུལ་ནས་བལྟས་ན་ང་ཚོས་ད་ལྟ་བོད་ཡིག་སྤྱོད་པར་བཀག་སྡོམ་བྱེད་ཀྱིན་མེད་པ་འདྲ། ཡིན་ཡང་ཚོང་རའི་དཔལ་འབྱོར་གྱི་འཕེལ་ཕྱོགས་ལས་བོད་ཀྱི་ན་གཞོན་མང་བོ་བོད་ཡིག་ལས་རྒྱ་ཡིག་དང་དབྱིན་ཡིག་སྦྱོང་བར་བྲེལ་བཞིན་ཡོད་ལ། བོད་ཡིག་སྦྱངས་ཚེ་ལྡོག་སྟེ་བྱ་བ་ཡང་བཙལ་དཀའ་བའི་ཚོད་དུ་གཏད་འདུག འདི་ལས་མ་གཞི་ནས་བོད་ཡིག་བོད་སྐད་དང་བོད་ཀྱི་རིག་གནས་ཉེན་ཁར་གཏད་འདུག་པ་མིན་ནམ།      ལོས་ཡིན། 

	མི་ཞིག་ཡིན་ཕྱིན།   མི་རིགས་དང༌ཤ་མདོག   ཕོ་མོ།   སྐད་ཡིག   ཆོས་ལུགས།   སྲིད་དོན་ནམ་གནས་ཚུལ་གཞན།   རྒྱལ་ཁབ་དང་སྤྱི་ཚོགས་ཀྱི་འབྱུང་ཁུངས།   མཁར་དབང་དང་སྐྱེས་ཁུངས་སམ་གནས་བབས་གཞན་ལྟ་བུ་རྣམ་པ་འདྲ་མིན་གང་ལའང་དབྱེ་འབྱེད་མེད་པར་ཐོབ་ཐང་དང་རང་དབང་ཡོངས་རྫོགས་ལ་སྤྱོད་པའི་ཁེ་དབང་འདྲ་མཉམ་ཡོད་པར་མ་ཟད།   མི་གང་ཞིག་ཡུལ་ལུང་ངམ་ས་ཁུལ་དེ་རང་བཙན་ཡིན་པའམ་མངགས་བཅོལ་འོག་ཏུ་གནས་པ།   རང་སྲིད་རང་སྐྱོང་མ་ཡིན་པའམ་ཡང་ན་རང་དབང་གཙང་མའི་བདག་དབང་ལ་ཚད་བཀག་གཞན་དག་ཅི་རིགས་ཡོད་པའི་གནས་བབ་གང་འདྲ་ཞིག་གི་ཁོངས་གཏོགས་ཡིན་ཡང༌།   དེ་ལ་སྲིད་དོན་དང་ཁྲིམས་ལུགས་ཀྱི་དབང་ཚད།   རྒྱལ་སྤྱིའི་གནས་བབ་བཅས་གཞི་རྩར་བཟུང་བའི་དབྱེ་འབྱེད་མི་རུང་བར་འདྲ་མཉམ་གྱི་འདུ་ཤེས་འཛིན་དགོས་ཀྱི་ཡོད་པ་རེད།
 
 
དོན་ཚན་གསུམ་པ།
 
 
	མི་སུ་ཞིག་ཡིན་རུང་སོ་སོའི་མི་ཚེ་ཇི་ལྟར་སྐྱེལ་བ་དང༌།   སོ་སོའི་མི་ཚེའི་ངོ་བོ་གང་འདྲ་ཞིག་གི་ཐོག་ནས་སྐྱེལ་རྒྱུར་མི་གཞན་གྱི་བཀོད་བསྒྲིགས་དང༌།   བཙན་དབང༌།   སྟོབས་ཤུགས་བཅས་ཀྱི་འོག་ཏུ་མ་ཚུད་པར་རང་གིས་གང་བྱེད་རང་ཉིད་ལ་རང་དབང་ཐོབ་ཐང་ཡོད་པ་མ་ཟད།   རང་ཉིད་ཀྱི་འཚོ་བའི་བྱ་བཞག་ཐོག་གཞན་གྱིས་ཐེ་གཏོགས་མི་ཡོང་བའི་ཆེད་གཞུང་དང་སྤྱི་ཚོགས་ཀྱིས་སྲུང་སྐྱོབ་ངེས་པར་དུ་བྱེད་དགོས་པའི་ཐོབ་ཐང་ཡོད་པ་རེད།
 
 
དོན་ཚན་བཞི་བ།   
 
 
	སྐྱེ་བོ་རེ་རེར་ལས་ཀ་བྱེད་པ་དང༌།  རང་དབང་གི་སྒོ་ནས་ལས་རིགས་འདེམས་པ།  དྲང་བདེན་དང་འོས་་་་འཚམས་ཀྱི་ལས་ཀའི་ཆ་རྐྱེན་དགོས་པ་དང༌།  ལས་མེད་ཀྱི་གནས་ལས་སྐྱོབ་དགོས་པ་བཅས་ཀྱི་ཐོབ་ཐང་ཡོད།
 
 
དོན་ཚན་ལྔ་བ།
 
 
	སྐྱེ་བོ་སུ་ཞིག་ཡིན་ཡང་ཚེ་གཡོག་དང་བྲན་གཡོག་གི་ལམ་ལུགས་འོག་དུད་འགྲོ་བཞིན་དུ་ཉོ་ཚོང་དང༌།མཐོང་ཆུང་དམའ་འབེབས་བྱེད་པ།  བཙན་ཤེད་ཀྱིས་བཀོལ་སྤྱོད་དང་སྡུག་རྩུབ་མནར་གཅོད་གཏོང་མི་ཆོག་པར་མ་ཟད།  འགྲོ་བ་མི་ཞེས་པ་འདི་བསམ་བློ་གཏོང་ཤེས་མཁན་དང༌།  རྒྱུ་མཚན་རྟོགས་ཐུབ་མཁན་ཞིག་ཡིན་སྟབས།ནག་ཉེས་འགལ་འཛོལ་རིགས་བྱུང་ཚེ་འཇམ་ཐབས་ལ་བརྟེན་ནས་ལེགས་བཅོས་བྱེད་དགོས་པ་ལས།  ཉེས་རྡུང་ཚད་མེད་བཏང་སྟེ་ལུས་གཅོང་སེམས་གཅོང་བཟོ་བ་སོགས་མི་སྤྱོད་ལས་འདས་པའི་ཁྲིམས་ཉེས་རྩ་བ་ནས་འགལ་མི་ཆོག་པ་ཡིན།
 
 
དོན་ཚན་དྲུག་པ།
 
 
	སྐྱེ་བོ་རེ་རེར་ཁྲིམས་ཀྱི་མདུན་སར་འགྲོ་བ་མི་ཞིག་ཡིན་པར་ངོས་འཛིན་དགོས་པའི་ཐོབ་ཐང་ཡོད།  འདིའི་གོ་དོན་ནི།  དབང་ཤུགས་ཆེ་བའི་མི་ཚོས་རང་གི་འདོད་པ་བཞིན་རྒྱལ་ཁབ་ཀྱི་ཐག་གཅོད་དང་འཆར་གཞི་ལ་གནོན་ཤུགས་ཀྱིས་འཕོ་འགྱུར་གཏོང་བ་དང༌།  སོ་སོའི་དགོས་མཁོ་དང་བསྟུན་ནས་ཁྲིམས་འགལ་ལག་བསྟར་བྱེད་ཀྱི་ཡོད་པ་དེ་འདྲ་རྩ་བ་ནས་ཆོག་གི་མེད་པ་རེད།  རྒྱལ་ཁབ་དང་ཡུལ་སྡེ་སྐྱོང་བའི་ཆེད་དུ་གཞི་རྩའི་ཁྲིམས་ལུགས་སམ་རྩ་ཁྲིམས་ཤིག་དགོས་ཀྱི་ཡོད་ལ།  རྩ་ཁྲིམས་དེ་ནི་རྒྱལ་ཁབ་བམ་ཡུལ་སྡེ་གང་དེའི་རྒྱལ་བོ་དང༌།  གཞུང༌།སྲིད་འཛིན།  སྲིད་བློན་ལ་སོགས་པའི་རྒྱལ་ཁབ་ཀྱི་ཆབ་འབངས་སུས་ཀྱང་གོང་ན་མེད་པའི་ཁྲིམས་གཞི་དེ་ཡིན་ཞིང༌།  དེ་འདྲའི་རྩ་ཁྲིམས་ཤིག་གི་འོག་ཏུ་མི་ཚང་མ་གནས་དགོས་པ་དང༌།  ཁྲིམས་ཀྱི་ཡང་གོང་ན་མེད་པའི་་་་ཁྲིམས་གཞི་དེ་ཡིན་ཞིང༌།  དེ་འདྲའི་རྩ་ཁྲིམས་ཤིག་གི་འོག་ཏུ་མི་ཚང་མ་གནས་དགོས་པ་དང༌།  ཁྲིམས་ཀྱི་མདུན་སར་འགྲོ་བ་མི་གཅིག་མཚུངས་ཡིན་པར་ངོས་འཛིན་བྱེད་དགོས་ཀྱི་ཐོབ་ཐང་ཡོད་པ་རེད།
 
 
དོན་ཚན་བདུན་པ།
 
 
	སྐྱེ་བོ་ཐམས་ཅད་ཁྲིམས་ཀྱི་མདུན་སར་འདྲ་མཉམ་ཡིན་པ་དང༌།  ཁྲིམས་ཐོག་ནས་དབྱེ་འབྱེད་གང་ཡང་མེད་པའི་སྲུང་སྐྱོབ་འདྲ་མཉམ་དགོས་པའི་ཐོབ་ཐང་ཡོད།  འདིའི་གོ་དོན་ནི།  ནག་ཉེས་གང་ཞིག་བསགས་ཀྱང་སྐྱེ་བོ་ཐམས་ཅད་ཁྲིམས་ཀྱི་མདུན་སར་ཁྲིམས་ཡིག་ཐོག་ཇི་ལྟར་འཁོད་པ་གཞིར་བཟུང༌།  དངོས་དོན་ལ་གཞིགས་ནས་ཁྲིམས་ཐག་གཅོད་དགོས་པ་ལས།  མི་རིགས་དང༌ཆོས་ལུགས།  ཕོ་མོ།  ཤ་མདོག་སོགས་ཀྱི་ཐོག་ནས་ཕྱོགས་ལྷུང་དབྱེ་བ་འབྱེད་བྱེད་མི་ཆོག་པར་མ་ཟད།  ཁྲིམས་ཁང་དུ་བསླེབས་རྗེས་ཚང་མར་ཁྲིམས་ཀྱིས་སྲུང་སྐྱོབ་འདྲ་མཉམ་བྱེད་དགོས་པ་དང༌།   ཚང་མར་གསལ་བསྒྲགས་འདི་ལས་འགལ་བའི་དབྱེ་འབྱེད་དང༌།   དབྱེ་འབྱེད་འདིའི་རིགས་སྐུལ་སློང་གི་བྱ་སྤྱོད་ཅི་རིགས་ལ་ངོ་རྒོལ་བྱེད་པར་སྲུང་སྐྱོབ་འདྲ་མཉམ་དགོས་པའི་ཁེ་དབང་ཡང་ཡོད།
 
 
དོན་ཚན་བརྒྱད་པ། 
 
 
	སྐྱེ་བོ་རེ་རེར་རང་ཉིད་ལ་རྩ་ཁྲིམས་སམ་ཁྲིམས་ཐོག་ནས་སྤྲད་པའི་གཞི་རྩའི་ཐོབ་ཐང་རྡོག་རོལ་གཏོང་བའི་བྱ་སྤྱོད་བྱུང་བའི་རིགས་ལ།   རྒྱལ་ཁབ་ཀྱི་ཁྲིམས་ཁང་ཚད་ལྡན་ཞིག་ནས་ཕན་ནུས་ལྡན་པའི་རོགས་སྐྱོར་བྱ་དགོས་པའི་ཐོབ་ཐང་ཡོད།   འདིའི་གོ་དོན་ནི།   སྐྱེ་བོ་སུ་ཞིག་ཡིན་རུང་རང་ཉིད་ལ་ཁྲིམས་ཁང་གང་ཞིག་ནས་ནག་ཉེས་ཡོད་མེད་དབྱེ་བ་མ་ཆོད་པར་བཀག་ཉར་འོག་དུས་ཡུན་རིང་བོར་ལྷགས་པ་དང༌།   རང་ཉིད་ལ་རྩ་ཁྲིམས་སམ་ཁྲིམས་ཐོག་ནས་འགན་སྲུང་བྱེད་པའི་གཞི་རྩའི་འགྲོ་བ་མིའི་ཐོབ་ཐང་རྡོག་རོལ་བཏང་བའི་རིགས་བྱུང་ཚེ།   རྒྱལ་སྤྱིའི་ཁྲིམས་དང་རྒྱལ་ཁབ་ཀྱི་རྩ་ཁྲིམས་གཞིར་བཞག་ཐོག་བཙུགས་པའི་ཁྲིམས་ཁང༌།   ཡང་ན་སྐྱེ་བོ་ཀུན་ཀྱིས་་་འདོད་བབ་ཡོད་པའི་སྤྱི་ཚོགས་ཀྱི་ལུགས་སྲོལ་གང་རུང་ནས་ནག་ཉེས་ཅི་ཡོད་ཞིབ་འཇུག་མྱུར་མོར་བྱས་ཏེ་དྲང་ཚུགས་ལྡན་པའི་ཁྲིམས་ཐག་གཅོད་དགོས་པའི་ཐོབ་ཐང་ཡོད་པ་ལ་ཟེར།
དོན་ཚན་དགུ་བ།   སྐྱེ་བོ་སུ་ཡང་གང་བྱུང་གིས་འཛིན་བཟུང་དང༌བཀག་ཉར་བྱེད་པ།   རྒྱང་ཕུད་གཏོང་བ་བཅས་ཀྱི་རིགས་མི་ཆོག   འདིའི་གོ་དོན་ནི།   དཔེར་ན།   རྒྱལ་བོ་དང༌སྲིད་འཛིན།   སྲིད་བློན།   གཞན་ཡང་དབང་ཤེད་ཆེ་བའི་མིས་དབང་ཆ་ལོག་པར་སྤྱད་དེ།   དགའ་ཉེ་ཕྱོགས་ལྷུང་དང༌།   ལྐོག་རྔན་སྤྲོད་ལེན།   དེ་བཞིན་སྐོར་བྱ་བ་དང་དམག་མི།   རྒྱུ་ནོར་དང་འབྲེལ་མཐུད་སོགས་བེད་སྤྱོད་ཀྱིས་རང་ཉིད་མི་དགའ་བའི་མིར་ཉེས་མེད་སྙོན་འཛུགས་དང༌།འཛིན་བཟུང་བཀག་ཉར།   ས་གནས་སམ་ཡུལ་ལུང་ནས་ཕྱིར་ཕུད་བྱེད་པའི་རིགས་མི་ཆོག་པ་ཡིན།
 
 
དོན་ཚན་བཅུ་བ།
 
 
	མི་སུ་ཞིག་ཡིན་རུང་རང་ཉིད་ལ་ཆབ་འབངས་ཀྱི་འོས་འགན་དང༌ཐོབ་ཐང་ཆ་ཚང་ཡོད་པར་ངོས་འཛིན་བྱེད་ཀྱི་ཡོད་པ་རེད།   གལ་ཏེ་རང་ལ་ཁྲིམས་འགལ་ཉེས་འཛུགས་རིགས་བྱུང་ཚེ།   དྲང་བདེན་གྱི་ཐག་གཅོད་ཆེད་རང་དབང་ལྡན་ཞིང་ཕྱོགས་ལྷུང་བྲལ་བའི་ཁྲིམས་ཁང་ཞིག་ནས་མི་མང་གི་མདུན་དུ་རང་ཉིད་དག་འབུད་ཁྲིམས་རྩོད་བྱེད་རྒྱུ་དང༌།   མང་ཚོགས་ཀྱིས་ཉན་ཞིབ་ཆོག་པའི་ཁྲིམས་ཐག་གཅོད་དགོས་ཀྱི་ཁེ་དབང་ཆ་ཚང་ལྡན་པའི་འདྲ་མཉམ་གྱི་ཐོབ་ཐང་ཡོད།
 
 
དོན་ཚན་བཅུ་གཅིག་པ།
 
 
	༡ སྐྱེ་བོ་སུ་ཡིན་རུང་ཁྲིམས་འགལ་ཉེས་འཛུགས་བྱས་པ་ཙམ་གྱིས་དེ་ལ་ནག་ཉེས་ཡོད་པར་ངོས་འཛིན་བྱ་རྒྱུ་མེད་པ་མ་ཟད།   རང་གི་བདེན་པ་དག་སྐྱེལ་ཆེད།   དགོས་ངེས་ཀྱི་འགན་ལེན་མཐའ་དག་ཡོད་པའི་ཡོངས་གྲགས་ཁྲིམས་ཞིབ་ཀྱི་སྒོ་ནས།   ཁྲིམས་ལུགས་ནང་གསལ་གྱི་ནག་ཉེས་ཡོད་པ་ར་འཕྲོད་མ་བྱུང་གི་བར་དུ་མི་དེ་ཉེས་མེད་དུ་ཆ་འཛིན་དགོས་པའི་ཐོབ་ཐང་ཡོད།    
	༢ སྐྱེ་བོ་སུ་ཞིག་ལ་བྱ་སྤྱོད་སྤེལ་བའམ་ནོར་འཛོལ་གང་ཞིག་བྱས་པར་བརྩི་བའི་སྐབས་དེར།   སྐབས་དེའི་རྒྱལ་ཁབ་བམ་རྒྱལ་སྤྱིའི་ཁྲིམས་ཡིག་ཏུ་གསལ་བཀོད་མེད་པའི་འགལ་ཉེས་ཤིག་ཡིན་ཚེ།   སྐྱེ་བ་དེ་ཉེས་ཅན་དུ་ངོས་འཛིན་བྱེད་མི་ཆོག་ཅིང༌།   འགལ་ཉེས་བྱུང་སྐབས་བཏང་ཟིན་པའི་ཉེས་ཆད་དེ་ལས་ལྕི་རུ་གཏོང་བའི་རིགས་ཀྱང་མི་ཆོག་པ་རེད།
 
 
དོན་ཚན་བཅུ་གཉིས་པ།
 
 
	སྐྱེ་བོ་སུ་ཞིག་ཡིན་རུང་རང་གི་སྒེར་དོན་བཟའ་ཟླ་དང་ཕ་མ་བུ་ཕྲུག་བར་གྱི་འབྲེལ་བ་བཅས་ཁྱིམ་ཚང་ནང་ཁུལ་དང༌།   སྡོད་ཁང་སོགས་ལ་ཕྱི་མི་སུས་ཀྱང་རྒྱུ་མཚན་ཡང་དག་མེད་པར་བཙན་ཤེད་ཀྱིས་ཐེ་ཇུས་བྱེད་པ།   གཞི་མེད་སྐྱོན་འཛུགས་དང་ཁུངས་མེད་ལུང་མེད་ཀྱིས་སྐྱོན་བརྗོད་དམའ་འབེབས་རིགས་བྱས་ཏེ་གང་གི་ཆེ་མཐོང་དང༌། མིང་གྲགས་ལ་ཕོག་ཐུག་གཏོང་བའི་རིགས་མི་ཆོག་པ་མ་ཟད།   ནང་མི་སྤུན་ཉེ་སོགས་འབྲེལ་ཡོད་མི་སྣར་ཡིག་འགྲུལ་བྱེད་སྐབས་བཀའ་འཁྲོལ་མེད་པར་མི་གཞན་གྱིས་སྔོག་བཤེར་ལྟ་ཀློག་བྱས་ཚེ་དོ་བདག་གི་གསང་བ་ཤོར་གྱི་ཡོད་པས་དེ་འདྲ་བྱེད་མི་ཆོག་པ་ཡིན།   གོང་གསལ་གནད་དོན་དེ་རིགས་འགོག་ཐབས་བྱེད་པར་སྐྱེ་བོ་སུ་ཞིག་ཡིན་རུང་་་ཁྲིམས་ཐོག་ནས་བདེན་རྒྱབ་དང་སྲུང་སྐྱོབ་དགོས་པའི་འདྲ་མཉམ་གྱི་ཐོབ་ཐང་ཡོད།
 
 
དོན་ཚན་བཅུ་གསུམ་པ།
 
 
	༡ སྐྱེ་བོ་སུ་ཡིན་རུང་སོ་སོའི་རྒྱལ་ཁབ་ཀྱི་ས་ཁོངས་ནང་རང་དབང་གིས་འགྲིམ་འགྲུལ་དང༌།   ས་ཆ་གཅིག་ནས་གཅིག་ལ་གནས་སྤོར་གྱིས་གནས་སྡོད་བྱེད་པའི་ཐོབ་ཐང་ཡོད།    
	༢ སྐྱེ་བོ་སུ་ཡིན་རུང་སོ་སོའི་རྒྱལ་ཁབ་ཀྱི་ལག་ཁྱེར་ཞུ་རྒྱུའི་ཐོབ་ཐང་ཡོད་པ་དང༌ལག་ཁྱེར་གནང་རྗེས།   ཕྱི་ཕྱོགས་རྒྱལ་ཁབ་གང་དུའང་འགྲོ་བསྐྱོད་ཆོག་པ་མ་ཟད།   རྒྱལ་ཁབ་གང་ཞིག་གི་ནང་དུ་ཡོང་ཆོག་པའི་ཆོག་འཆན་ཐོབ་རྗེས།   རྒྱལ་ཁབ་དེའི་ཁྲིམ་ལུགས་དང་མཐུན་པའི་སྒོ་ནས་རྒྱལ་ནང་གི་ས་ཆ་གང་དུ་ཡང་བསྐྱོད་ཆོག་པ་དང༌།རྒྱལ་ཁབ་གང་དེ་ནས་རང་ཡུལ་དུ་ཕྱིར་ལོག་བྱེད་ཆོག་པ་བཅས་ཀྱི་ཐོབ་ཐང་ཆ་ཚང་ཡོད་པ་རེད།
 
 
དོན་ཚན་བཅུ་བཞི་བ།
 
 
	སྐྱེ་བོ་སུ་ཡིན་རུང་རང་ཉིད་སྡུག་སྦྱོང་མནར་གཅོད་ལས་གཡོལ་ཆེད་རྒྱལ་ཁབ་གཞན་དུ་སྐྱབས་བཅོལ་གྱིས་འཚོ་བར་ལོངས་སྤྱོད་པའི་ཐོབ་ཐང་ཡོད།   འོན་ཀྱང་།   ཐོབ་ཐང་འདིར་ཆ་རྐྱེན་གཉིས་ཚང་དགོས་པ་སྟེ།   དཔེར་ན།   རང་ཉིད་མཉམ་འབྲེལ་རྒྱལ་ཚོགས་ཀྱི་རྩ་དོན་དང་བསྒྲུབ་བྱ་ལས་འགལ་བའི་བྱ་སྤྱོད་ལས་བྱུང་བའི་གྱོད་དོན་རིགས་མེད་ཐོག་ཆབ་སྲིད་ཀྱི་གནད་དོན་འོག་ནས་སྐྱབས་བཅོལ་ཞུ་མཁན་ཞིག་ཡིན་དགོས་པ་དང་གཅིག   སྤྱིར་་་སྐྱབས་བཅོལ་ཞུ་ཡུལ་རྒྱལ་ཁབ་ཀྱིས་ངེས་པར་དུ་སྐྱབས་བཅོལ་གྱི་ཐོབ་ཐང་སྤྲོད་དགོས་པའི་ལས་འགན་གང་ཡང་འཁུར་དགོས་མེད་ཅིང༌།   རྒྱལ་ཁབ་ཚང་མར་སོ་སོའི་གནས་སྟངས་དང་ཁྲིམས་ལ་དཔག་པའི་ཐག་གཅོད་བྱ་རྒྱུའི་ཐོབ་ཐང་ཡོད་པར་བརྟེན།   སྐྱབས་བཅོལ་ཞུ་ཡུལ་རྒྱལ་ཁབ་ཀྱི་ནང་ཁུལ་བདེ་འཇགས་ལའང་གནོད་འགལ་མེད་པར་རྒྱལ་ཁབ་ལེན་པའི་ཆ་རྐྱེན་གཉིས་ཀ་ཚང་དགོས་པ་ཡིན།   ཐོབ་ཐང་འདིའི་འོག་ནས་རྒྱལ་ཁབ་གང་ཞིག་གིས་སྐྱབས་བཅོལ་གྱི་ཐོབ་ཐང་སྤྲད་ཟིན་རྗེས་སྐྱབས་བཅོལ་བ་གང་དེ་ཕྱིར་འབུད་བྱེད་མི་ཆོག   གང་ཡིན་ཞེ་ན། སྐྱབས་བཅོལ་བའི་སྲོག་ལ་ཉེན་ཁ་ཡོད་པའི་དབང་གིས་རྒྱལ་སྤྱིའི་ཐོག་ནས་མིའི་འདུ་ཤེས་བཟུང་སྟེ་སྐྱབས་བཅོལ་བླངས་པར་ངོས་འཛིན་བྱ་དགོས།   དེ་བཞིན་སྐྱབས་བཅོལ་བའི་རྒྱལ་ཁབ་ཀྱི་ངོས་ནས་ཀྱང་སྐྱབས་བཅོལ་ཞུ་ཡུལ་རྒྱལ་་་་་ཁབ་དེར་ངོ་རྒོལ་དང་དགྲ་བོའི་འདུ་ཤེས་འཛིན་པའི་རིགས་མི་ཆོག
 
 
དོན་ཚན་བཅོ་ལྔ་བ།
 
 
	༡ སྐྱེ་བོ་སུ་ཡིན་རུང་རང་ཉིད་རྒྱལ་ཁབ་ཅིག་གི་ཆབ་འབངས་ཡིན་པ་ཁྲིམས་ཐོག་ནས་ངོས་འཛིན་ཡོད་པ་ཡིན་ན།   རྒྱལ་ཁབ་དེར་གནས་སྡོད་དང༌།   འོས་འཕེན།   སྲིད་དོན་གྱི་བྱ་བར་ཞུགས་པ།   བསམ་ཚུལ་འདོན་སྤེལ་བྱེད་པ་བཅས་ཀྱི་ཐོབ་ཐང་ཡོད།   
	༢ སྐྱེ་བོ་སུ་ཡིན་རུང་རྒྱལ་ཁབ་ཀྱི་ཆབ་འབངས་ཀྱི་གནས་བབས་གང་བྱུང་བཙན་འཕྲོག་བྱེད་མི་ཆོག་པ་མ་ཟད།   དེའི་ཆབ་འབངས་ཀྱི་གནས་བབས་བརྗེ་བསྒྱུར་བྱེད་པའི་ཐོབ་ཐང་ལ་ཁས་ལེན་མི་བྱེད་པའི་རིགས་ཀྱང་མི་ཆོག
 
 
དོན་ཚན་བཅུ་དྲུག་པ།
 
 
	༡ སྐྱེ་བོ་ཕོ་མོ་ན་ཚོད་ལོན་པ་རྣམས་ལ་མི་རིགས་དང༌རྒྱལ་ཁོངས།ཆོས་ལུགས་བཅས་ཀྱི་འགོག་རྐྱེན་གང་ཡང་མེད་པར་གཉེན་སྒྲིག་བྱེད་པའི་ཐོབ་ཐང་ཡོད་ལ།   ཁོང་ཚོར་གཉེན་སྒྲིག་བྱེད་པ་དང༌།   བཟའ་ཚང་བྱེད་རིང༌།ཁ་བྲལ་དུ་འགྲོ་བའི་སྐབས་བཅས་པར་ཐོབ་ཐང་འདྲ་མཉམ་དུ་སྤྱོད་པའི་ཁེ་དབང་ཡོད།   
	༢ བཟའ་མི་གཉིས་ཀའི་འདོད་མོས་གཙང་མ་དང༌།   རང་དབང་ཁོ་ནའི་སྒོ་ནས་གཉེན་སྒྲིག་བྱེད་དགོས།   
	༣ ཁྱིམ་ཚང་ནི་སྤྱི་ཚོགས་ཀྱི་གཞི་རྩའི་ཚན་པ་ཞིག་ཡིན་ཕྱིར།   འདི་ལ་སྤྱི་ཚོགས་དང༌།   རྒྱལ་ཁབ་ཀྱིས་སྲུང་སྐྱོབ་བྱེད་དགོས་པའི་ཁེ་དབང་འདྲ་མཉམ་ཡོད་པ་ཡིན།
 
 
དོན་ཚན་བཅུ་བདུན་པ།
 
 
	༡ སྐྱེ་བོ་རེ་རེར་རང་གི་མཁར་དབང་རང་ཉིད་སོ་སོ་གཅིག་པུའི་མིང་ཐོག་གམ།   ཡང་ན་མི་གཞན་དག་དང་མཉམ་འབྲེལ་གྱི་ཐོག་ནས་མཁར་དབང་བདག་གཉེར་དང༌ཚོང་བསྒྱུར་བྱེད་ཆོག་པའི་ཐོབ་ཐང་ཡོད།  དེ་ཡང་གཞུང་ནས་དཔྱ་ཁྲལ་བསྡུ་ལེན་བྱེད་པ་མ་གཏོགས།  སྒེར་གྱི་མཁར་དབང་དང༌ཁེ་ལས།  དཔལ་འབྱོར་གནས་སྟངས་ལ་ཐེ་ཇུས་བྱེད་མི་ཆོག    
	༢ སྐྱེ་བོ་སུ་ཞིག་གིས་ཀྱང་གང་ཞིག་གི་མཁར་དབང་བཙན་འཕྲོག་བྱེད་པའི་རིགས་མི་ཆོག
 
 
དོན་ཚན་བཅོ་བརྒྱད་པ།
 
 
	སྐྱེ་བོ་སུ་ཞིག་ཡིན་རུང༌རིག་གཞུང་འཕེལ་རྒྱས་དང༌།   ཚན་རིག་གསར་གཏོད།   སྲིད་དོན་གནས་སྟངས་ཡར་རྒྱས་སོགས་སྤྱི་དམངས་དང་རྒྱལ་ཁབ་ལ་ཕན་ཐོགས་པའི་བསམ་བློ་གཏོང་བ་དང༌།   རྟོག་དཔྱོད་བྱེད་པ།   ཆོས་ལུགས་འདྲ་མིན་ལ་དད་པ་བྱེད་ཆོག་པ་བཅས་ཀྱི་རང་དབང་ལ་སྤྱོད་པའི་ཐོབ་ཐང་ཡོད།   ད་དུང་ཐོབ་ཐང་འདིའི་ཁོངས་སུ་རང་ཉིད་ཀྱི་ཆོས་ལུགས་སམ་ཡིད་ཆེས་བརྗེ་བསྒྱུར་གྱི་རང་དབང་དང༌།   རང་ཉིད་ཁེར་རྐྱང་ངམ།   གཞན་དང་མཉམ་འབྲེལ་གང་གི་ཐོག་ནས་ཀྱང་རང་གིས་གང་འདོད་པའི་ཆོས་ལ་ཡིད་ཆེས་དང༌སློབ་ཁྲིད།   ཉམས་ལེན། གསོལ་མཆོད་བརྩི་སྲུང་བྱེད་ཆོག་པ་བཅས་ཀྱི་རང་དབང་དང་ཐོབ་ཐང་ཡང་འདུས་ཡོད།
 
 
དོན་ཚན་བཅུ་དགུ་བ།
 
 
	སྐྱེ་བོ་ཀུན་ལ་བསམ་བློ་གཏོང་ཆོག་པ་དང༌བསམ་བློ་བཏང་རྗེས་བསམ་ཚུལ་གདོན་ཆོག་པ་སྟེ་སྨྲ་བརྗོད་རང་དབང་གི་ཐོབ་ཐང་ཡོད།   འོན་ཀྱང་།   གཏམ་བརྗོད་རང་དབང་ཟེར་བ་དེ་ཕ་རོལ་བོའི་སེམས་དང་ལུས་སྲོག་ལ་མི་གནོད་པ་ཞིག་ཏུ་ཤེས་དགོས་པ་ཡིན་མོད།   སྲིད་དོན་གྱི་ཐོག་ནས་གཞུང་ལ་སྐྱོན་འཛུགས་བྱེད་རྒྱུ་དང༌།   རིག་རྩལ་ལམ་བསམ་བློ་གསར་སྤེལ་སོགས་ཀྱི་ཐོབ་ཐང་ཡོད་པ་རེད།   ད་དུང་ཐོབ་ཐང་དེའི་ཁོངས་སུ་གཞན་གྱི་ཐེ་ཇུས་བྲལ་བའི་བསམ་ཚུལ་འཛིན་པ་དང༌།   མཐའ་འཚམ་ལ་ལྟོས་མི་དགོས་པར་མངའ་སྡེ་དང༌རྒྱལ་ཁབ།   རྒྱལ་སྤྱིའི་ཐོག་་་་བཅས་སུ་ཐབས་ལམ་ཅི་རིཊ་བརྒྱུད་དེ་གནས་ཚུལ་དང་བསམ་ཚུལ་འཚོལ་བ་དང་བསྡུ་ལེན་བྱེད་ཆོག་པ་དང༌། བསམ་ཚུལ་དང་གནས་ཚུལ་གང་ཞིག་ཁུངས་དང་ལྡན་ཞིང༌།   ཞིབ་འཇུག་མཐིལ་ཕྱིན་བྱས་ཏེ་བརྒྱུད་བསྒྲགས་བྱེད་ཆོག་པ་བཅས་ཀྱི་རང་དབང་ཡང་ཚུད་ཡོད།
 
 
དོན་ཚན་ཉི་ཤུ་བ།
 
 
	༡ སྐྱེ་བོ་ཀུན་ལ་ཞི་མཐུན་གྱི་འདུ་འཛོམས་དང༌།   ཕན་ཚུན་མཉམ་འབྲེལ་བྱེད་ཆོག་པའི་ཐོབ་ཐང་ཡོད།འདིའི་གོ་དོན་ནི་སྐྱེ་བོ་ཀུན་ལ་ཕན་ཚུན་འདུ་འཛོམས་ཀྱིས་སྤྱི་དམངས་ལ་ཕན་པའི་གྲོས་བསྡུར་དང་བསམ་ཚུལ་སྤེལ་རེས་བྱེད་ཆོག་པ།   དེ་བཞིན་སྲིད་དོན་དང༌།   དཔལ་འབྱོར།   རིག་གཞུང་སོགས་ཀྱི་ལྟ་བའི་ཐོག་བློ་མཐུན་ཡོད་པའི་མི་རྣམས་མཉམ་འདུས་ཀྱིས་ཚོགས་པ་འཛུགས་པ་དང༌།   ཚོགས་པའི་ངོས་ནས་ཞི་བའི་ལས་འགུལ་ཡང་སྤེལ་ཆོག་པའི་ཐོབ་ཐང་ཡོད་པ་ལ་ཟེར།   
	༢ སྐྱེ་བོ་སུ་ཡིན་ཡང་ཚོགས་པ་ཞིག་གི་ཁོངས་སུ་བཙན་ཤེད་ཀྱིས་བདག་བཟུང་བྱེད་པའི་རིགས་མི་ཆོག་པ་ཡིན།
 
 
དོན་ཚན་ཉེར་གཅིག་པ།
 
 
	༡ སྐྱེ་བོ་ཚང་མར་ཐད་ཀར་རམ་རང་དབང་གི་སྒོ་ནས་འདེམས་བསྐོའི་འཐུས་མི་བརྒྱུད་དེ་རང་ཡུལ་གྱི་གཞུང་གི་ལས་དོན་ནང་ཆ་ཤས་ལེན་པའི་ཐོབ་ཐང་ཡོད།    
	༢ སྐྱེ་བོ་ཚང་མར་རང་གི་ཡུལ་ལུང་ནང་སྤྱི་ཚོགས་ཞབས་ཞུར་འདྲ་མཉམ་གྱིས་ཞུགས་རྒྱུའི་ཐོབ་ཐང་ཡོད།    
	༣ མི་མང་གི་འདུན་པ་དེ་གཞུང་གི་དབང་ཆའི་གཞི་རྩར་འཛིན་དགོས་པ་སྟེ།   ཡོངས་ཁྱབ་དང་འདྲ་མཉམ་གྱི་འོས་བསྡུའི་ཐོབ་ཐང་སྤྱོད་པ་དང༌།   དེ་ཡང་གསང་བའི་ཐོག་ནས་འོས་ཤོག་འཕེན་པའམ།   དེ་དང་ཆོས་མཚུངས་པའི་འགྲོ་ལུགས་ཀྱི་བརྒྱུད་རིམ་ལ་བརྟེན་ནས།   རང་དབང་གིས་འོས་བསྡུ་དུས་ཐོག་དང་ངོ་མའི་ལམ་ནས་མི་མང་གི་འདུན་པ་མངོན་དུ་འགྱུར་དགོས་པ་ཡིན།   གོང་གསལ་ནང་གསེས་འདིའི་གོ་དོན་མདོར་བསྡུས་ན།   རྒྱལ་ཁབ་ཀྱི་ཆབ་འབངས་ཕོ་མོ་སུ་ཞིག་ཡིན་རུང༌།   རང་ཉིད་གནས་ཡུལ་དེའི་གཞུང་གི་ལས་དོན་བསྒྲུབ་ཆོག་པའི་ཐོབ་ཐང་ཡོད་པ་དང༌།   དེ་ཡང་རང་ཉིད་ཐད་ཀར་རམ་ཡང་ན་འདེམས་བསྐོའི་འཐུས་མི་བརྒྱུད་ནས་ལས་འགན་བསྒྲུབ་པའི་ཐོབ་ཐང་ཡོད།   འཐུས་མི་འོས་འདེམས་བྱེད་པའི་བརྒྱུད་རིམ་རྣམས་ཀྱང་འདྲ་མཉམ་དང་དྲང་བདེན་བྱ་དགོས་ཀྱི་ཐོབ་ཐང་ཡོད་པ་རེད།   འོན་ཀྱང་ཐོབ་ཐང་འདིར་རྒྱལ་ཁོངས་དང་ལོ་ཚད།   རིག་འཚོ་ཟིན་མིན།ཉེས་ཅན་ཡིན་མིན་སོགས་ཀྱི་དབྱེ་མཚམས་ཡོད་པ་ཡིན།
 
 
དོན་ཚན་ཉེར་གཉིས་པ།
 
 
	སྐྱེ་བོ་རེ་རེར་རང་ཉིད་སྤྱི་ཚོགས་ཀྱི་ཚོགས་མི་ཞིག་ཡིན་པའི་ཆ་ནས་སྤྱི་ཚོགས་བདེ་སྲུང་གི་ཐོབ་ཐང་ཡོད། དེ་ཡང་དཔལ་འབྱོར་དང་སྤྱི་ཚོགས།   རིག་གཞུང་བཅས་ཀྱི་ཐོབ་ཐང་ནི་མི་སོ་སོའི་ཆེ་མཐོང་དང་གཤིས་སྤྱོད་ཡར་རྒྱས་བཅས་ལ་མེད་དུ་མི་རུང་བ་ཞིག་ཡིན་པ་དང༌།   རང་གི་ཆེ་མཐོང་དང༌།   རང་ཉིད་ཡར་རྒྱས་འགྲོ་བར་སྤྱི་ཚོགས་རིག་གཞུང་བཅས་ཀྱི་ཐོབ་ཐང་འདྲ་མཉམ་དུ་སྤྱོད་ཆོག་པའི་ཁེ་དབང་ཡོད་ལ།   ཐོབ་ཐང་རྒྱལ་ཁབ་རང་རང་གི་བཀོད་སྒྲིག་དང་མཐུན་རྐྱེན་ལ་གཞི་བཅོལ་ཏེ་རྒྱལ་ཁབ་ཀྱི་འབད་རྩོལ་དང༌།   རྒྱལ་སྤྱིའི་མཐུན་འགྱུར་ལ་བརྟེན་ནས་སྤྱི་ཚོགས་བདེ་སྲུང་གི་ཐོབ་ཐང་དེ་ཉིད་ལག་ལེན་དོན་འཁྱོལ་བྱེད་དགོས་པའི་ཁེ་དབང་ཡོད།
 
 
དོན་ཚན་ཉེར་གསུམ་པ།
 
 
	སྐྱེ་བོ་རེ་རེར་དབྱེ་འབྱེད་གང་ཡང་མེད་པར་ལས་རིགས་འདྲ་མཚུངས་ལ་གླ་ཕོགས་འདྲ་མཉམ་གྱི་ཐོབ་ཐང་ཡོད་ལ།   དགོས་གལ་མཆིས་ཚེ་སྤྱི་ཚོགས་འགན་སྲུང་གི་ཐབས་ལམ་གཞན་དང་ཐོག་ནས་འཚོ་སྣོན་སྤྲོད་དགོས་ཀྱི་ཐོབ་ཐང་ཡོད།   སྐྱེ་བོ་རེ་རེར་རང་གི་ཁེ་ཕན་སྲུང་སྐྱོབ་ཆེད་ལས་ཚོགས་པ་འཛུགས་པའམ་ཚོགས་པའི་ཁོངས་སུ་འཛུལ་ཞུགས་བྱེད་པའི་ཐོབ་ཐང་ཡང་ཡོད།   གོང་གསལ་ནང་གསེས་དག་གི་གོ་དོན་མདོར་བསྡུས་ན།   སྐྱེ་བོ་སུ་་་ཡིན་རུང་སོ་སོས་ལས་ཀ་གང་ཡང་བྱེད་ཆོག་ལ།ལས་ཀ་གང་ཞིག་བྱེད་རྒྱུར་སོ་སོས་གདམ་ཀ་བྱེད་པའི་རང་དབང་ཡོད་པ་དང༌།   དྲང་བདེན་དང་འོས་འཚམས་ཀྱི་ལས་ཀའི་ཆ་རྐྱེན་དགོས་པ་ལས།   སྐྱེ་བོ་གང་དེར་འདོད་པ་མེད་བཞིན་དུ་གཞུང་དང་ལས་ཁུངས་སོགས་སུ་བཙན་ཤེད་ཀྱིས་ལས་ཀ་བྱེད་དུ་འཇུག་པ་དང༌གླ་ཕོགས་ཉུང་བ།   ཕོགས་མེད་ཀྱི་ལས་རིགས་བཙན་སྐུལ་བྱེད་པ།   ལས་མིའི་འཕྲོད་བསྟེན་ལ་གནོད་གཞི་ཅན་གྱི་ཁོར་ཡུག་ཏུ་ལས་ཀ་བྱེད་དུ་འཇུག་པ་བཅས་མི་ཆོག་པ་ཡིན།   སྐྱེ་བོ་སུ་ཡིན་རུང་ལས་ཀའི་ངོ་བོ་དང༌།   ལས་ཀའི་དཀའ་ངལ་ཆེ་ཆུང༌། ཤེས་འཇོན།   འགན་ཁུར་སོགས་འདྲ་མཚུངས་ལ་གླ་ཕོགས་ཀྱང་འདྲ་མཉམ་སྤྲོད་དགོས་པ་ལས་མི་རིགས་དང་ཕོ་མོའི་ཁྱད་པར་ལ་བརྟེན་ནས་གླ་ཕོགས་ཀྱང་མང་ཉུང་ཕྱེ་མི་རུང༌།   གལ་ཏེ་ད་དུང་སྐྱེ་བོ་གང་དེ་དང་དེའི་ཁྱིམ་ཚང་གི་གཞི་རྩའི་འགྲོ་བ་མིའི་ཆེ་མཐོང་གི་རིན་ཐང་དང་ལྡན་པའི་འཚོ་བ་སྐྱེལ་གྱུར་དཀའ་ངལ་འཕྲད་ཡོད་ཚེ།   དེ་ལ་་་འཚོ་སྣོན་སོགས་སྤྱི་ཚོགས་ཀྱི་སྲུང་སྐྱོབ་འོས་འཚམས་ཤིག་བཀོད་སྒྲིག་བྱེད་དགོས་པ་བཅས་ཀྱི་ཐོབ་ཐང་ཡོད་ལ།ལས་མི་རྣམས་ཀྱིས་རང་གི་ཁེ་ཕན་དང༌འཕྲོད་བསྟེན་ལ་གནོད་གཞི་ཅན་མ་ཡིན་པའི་ལས་ཀ་བྱེད་སའི་ཁོར་ཡུག་དང་ཆ་རྐྱེན་རྣམས་སྲུང་སྐྱོབ་ཆེད་ལས་མིའི་ཚོགས་པ་འཛུགས་པའམ་ཚོགས་པའི་ཁོངས་སུ་ཞུགས་ཆོག་པའི་ཐོབ་ཐང་ཡང་ཡོད།
 
 
དོན་ཚན་ཉེར་བཞི་བ།
 
 
	སྐྱེ་བོ་རེ་རེར་འོས་འཚམས་ཀྱིས་ཚད་གཞི་ལྡན་པའི་ལས་ཀའི་དུས་ཚོད་དང༌།   དུས་བསྟུན་ཕོགས་ཡོད་གུང་སེང་ཁག་ཐེ་བའི་ངལ་གསོ་དང༌།   སོས་དལ་སྡོད་པའི་ཐོབ་ཐང་ཡོད།   འདིའི་གོ་དོན་ནི།   ལས་བྱེད་པ་སུ་འདྲ་ཞིག་ཡིན་རུང༌།   ལས་ཀའི་དུས་ཚོད་ལུགས་མཐུན་གྱི་ཚད་གཞི་ལྡན་པ་ཞིག་དགོས་པ་ལས།   ལུས་པོས་མི་ཐེག་པའི་དུས་ཡུན་རིང་བོར་ལས་ཀ་བྱེད་དུ་བཅུག་ན་མི་འགྲིག་པ་ཡིན།   དཔེར་ན།   རྒྱལ་ཁབ་མང་ཆེ་བའི་ནང་ཉིན་རེའི་ལས་ཀའི་དུས་ཚོད་བརྒྱད་ཡིན་པ་རེད།   དེ་བཞིན་ལས་མི་རྣམས་ལ་ངལ་གསོ་རྒྱག་རྒྱུ་དང༌དལ་སྡོད་བྱ་རྒྱུ།   ལྷག་པར་དུ་ཕོགས་ཡོད་གུང་གསེང་ལེན་ཆོག་པ་བཅས་ཀྱི་ཐོབ་ཐང་ཡོད་པ་རེད།
 
 
དོན་ཚན་ཉེར་ལྔ་བ།
 
 
	༡ སྐྱེ་བོ་རེ་རེར་རང་གི་ཁྱིམ་ཚང་གི་འཕྲོད་བསྟེན་དང༌།   བདེ་ཐང་གི་ཆེད་དུ་ཟས་གོས་གནས་མལ།   སྨན་བཅོས།   དགོས་ངེས་ཀྱི་སྤྱི་ཚོགས་ཞབས་ཞུ་བཅས་ཚུད་པའི་འཚོ་བའི་གནས་ཚུལ་འགྲིག་ངེས་ཤིག་དགོས་པའི་ཐོབ་ཐང་ཡོད་ཅིང༌།   ལས་མེད་དང༌ནད་མནར།   དབང་བོ་སྐྱོན་ཅན།   བཟའ་ཟླ་འདས་གྲོངས།   རྒས་གཅོང་བཅས་ཀྱི་སྐབས་སམ་དེ་མིན་རང་ནུས་ལས་བརྒལ་བའི་འཚོ་ཐབས་ཀྱི་དཀའ་ངལ་འཕྲད་སྐབས་འགན་སྲུང་བྱེད་དགོས་པའི་ཐོབ་ཐང་ཡོད།     
	༢ སྐྱེས་མ་དང༌བྱིས་པའི་གནས་སྐབས་སུ་དམིགས་གསལ་གྱིས་ལྟ་རྟོག་དང་རོགས་སྐྱོར་ཐོབ་དགོས་པའི་ཁེ་དབང་ཡོད་ཅིང༌།   ཕ་མ་བཟའ་ཚང་ཡིན་པའམ།   མ་ཡིན་པ་གང་ཡང་རུང་བ་ལས་སྐྱེས་པའི་བྱིས་པ་ཚང་མར་སྤྱི་ཚོགས་ཀྱི་འགན་སྲུང་གཅིག་མཚུངས་ཐོབ་དགོས།
 
 
དོན་ཚན་ཉེར་དྲུག་པ།
 
 
	༡ སྐྱེ་བོ་རེ་རེར་ཤེས་ཡོན་སློབ་སྦྱོང་གི་ཐོབ་ཐང་ཡོད་པ་མ་ཟད།   མ་མཐའ་ཡང་སྔོན་འགྲོ་དང༌།   གཞི་རིམ་ཤེས་ཡོན་སློབ་སྦྱོང་རང་གིས་འགྲོ་སོང་གཏོང་མི་དགོས་པའི་ཐོག་ནས་ངེས་པར་དུ་ཐོབ་དགོས་པ་ཡིན།   སྤྱིར་འཕྲུལ་བཟོ་དང༌ཆེད་ལས་ཤེས་ཡོན་སློབ་སྦྱོང་ཐོབ་པ་བྱ་རྒྱུ་དང༌།   མཐོ་རིམ་སློབ་སྦྱོང་གི་གོ་སྐབས་འོས་བབས་གཞིར་བཟུང་ཚང་མར་འདྲ་མཉམ་ཐོབ་དགོས་པ་ཡིན།    
	༢ ཤེས་ཡོན་སློབ་སྦྱོང་ནི་འགྲོ་བ་མིའི་རང་གཤིས་ཡར་རྒྱས་ཆ་ཚང་བ་དང༌།   འགྲོ་བ་མིའི་ཐོབ་ཐང་དང་གཞི་རྩའི་རང་དབང་ལ་བརྩི་བཀུར་གྱི་ནུས་ཤུགས་ཆེར་བསྐྱེད་བྱེད་པར་དམིགས་པ་ཞིག་ཡིན།   དེས་རྒྱལ་ཁབ་ཁག་དང༌།   མི་རིགས།   ཆོས་ཀྱི་ཚོགས་སྡེ་ཁག་བཅས་ཚང་མིའི་དབང་ལ་ཕན་ཚུན་གོ་དོན་ལེགས་རྟོགས་དང༌།   བཟོད་སྒོམ།   མཛའ་གྲོགས་མཐུན་འབྲེལ་གོང་འཕེལ་དུ་གཏོང་བ་མ་ཟད།   ཞི་བདེ་ཡུན་གནས་ཀྱི་ལས་དོན་ལ་རམ་འདེགས་བྱེད་ངེས་ཡིན།    
	༣ བུ་ཕྲུག་རྣམས་ལ་ཤེས་ཡོན་སློབ་སྦྱོང་ཇི་འདྲ་ཞིག་སྤྲོད་དགོས་མིན་གདམ་ག་བྱེད་པའི་ཐོབ་ཐང་གཙོ་བོ་ཕ་མ་ཚོར་ཡོད།
 
 
དོན་ཚན་ཉེར་བདུན་པ།
 
 
	༡ སྐྱེ་བོ་རེ་རེར་སྡེ་ཚོགས་ཀྱི་རིགས་གཞུང་འཚོ་བའི་ནང་རང་དབང་གིས་གཞུག་པ་དང་།   རྩོམ་རིག་ལ་་་སྤྱོད་པ།   ཚན་རིག་ཡར་ཐོན་དང་དེའི་ཁེ་ཕན་མཉམ་སྤྱོད་བྱེད་པ་བཅས་ཀྱི་ཐོབ་ཐང་ཡོད།     
	༢ སྐྱེ་བོ་རེ་རེར་ཚན་རིག་དང་ཡི་གེའི་རིག་དང་།   རྩོམ་རིག་བཅས་གང་ཡང་རུང་བ་སྟེ།   རྩོམ་པ་བོ་གང་གི་ཐོན་སྤེལ་ལས་བྱུང་བའི་སེམས་སྟོབས་དང་།   དངོས་པོའི་ཁེ་ཕན་སྲུང་སྐྱོབ་བྱེད་པའི་ཐོབ་ཐང་ཡོད།
 
 
དོན་ཚན་ཉེར་བརྒྱད་པ།
 
 
	སྐྱེ་བོ་རེ་རེ་བཞིན་འགྲོ་བ་མིའི་ཐོབ་ཐང་ཡོངས་ཁྱབ་གསལ་བསྒྲགས་འདིའི་ནང་དུ་བཀོད་པའི་ཐོབ་ཐང་དང༌།   རང་དབང་གི་ཆ་དེ་དག་ཆ་ཚང་དོན་འཁྱོལ་ཡོང་བའམ་འདྲ་མཉམ་དུ་ལོངས་སྤྱོད་ཐུབ་པའི་ཆེད་དུ།   སྤྱི་་་ཚོགས་དང་རྒྱལ་སྤྱིའི་བཀོད་ཁྱབ་འོག་ནས་ཞི་བདེ་དང་ལྷིང་འཇཊ་ཀྱི་ཁོར་ཡུག་ངེས་ཅན་ཞིག་དགོས་པའི་ཁེ་དབང་ཡོད།
དོན་ཚན་ཉེར་དགུ་བ།    
	༡ སྐྱེ་བོ་རེ་རེ་བཞིན་སྤྱི་ཚོགས་ཁོ་ནའི་ནང་རང་གི་ཐུན་མོང་མ་ཡིན་པའི་གཤིས་སྤྱོད།   དེ་བཞིན་རང་དབང་དང་ཡར་རྒྱས་ཆ་ཚང་བ་འགྲོ་ཐུབ་རྒྱུར་ཁོར་ཡུག་བཟང་བོ་ཞིག་དགོས་པར་བརྟེན་རང་ཉིད་ལའང་སྤྱི་ཚོགས་ཀྱི་་་འགན་འཁྲི་ཡོད།     
	༢ སྐྱེ་བོ་རེ་རེ་བཞིན་རང་གི་ཐོབ་ཐང་དང་རང་དབང་ལོངས་སུ་སྤྱོད་སྐབས་དམངས་གཙོའི་སྤྱི་ཚོགས་ཤིག་གི་ནང་དགོས་ངེས་ཀྱི་ཡ་རབས་སྤྱོད་བཟང་དང༌མང་ཚོགས་ཀྱི་སྒྲིག་སྲོལ།   སྤྱིར་བཏང་གི་བདེན་དོན་བཅས་དང་མཐུན་ཞིང༌།   གཞན་གྱི་ཐོབ་ཐང་དང་རང་དབང་ལ་འོས་ཤིང་འཚམས་པའི་ངོས་འཛིན་དང༌།   བརྩི་བཀུར་འབྱུང་ཐབས་འབའ་ཞིག་བཅའ་ཁྲིམས་ཐོག་ནས་ཇི་ལྟར་གཏན་ལ་ཕབ་པའི་རྒྱས་བཅད་ཁོ་ནར་བསྟུན་དགོས་པ་ཡིན།     
	༣ ཐོབ་ཐང་དང་རང་དབང་འདི་དག་སྐབས་གང་དུའང་མཉམ་འབྲེལ་རྒྱལ་ཚོགས་ཀྱི་དམིགས་ཡུལ་དང་རྩ་དོན་ལས་ཕྱོགས་འགལ་གྱིས་ལོངས་སུ་སྤྱོད་པའི་རིགས་གཏན་ནས་མི་ཆོག་པ་ཡིན།
 
 
དོན་ཚན་སུམ་ཅུ་བ།
 
 
	མཉམ་འབྲེལ་རྒྱལ་ཚོགས་ཀྱི་འགྲོ་བ་མིའི་ཐོབ་ཐང་གི་ཡོངས་ཁྱབ་གསལ་བསྒྲགས་འདིའི་ནང་གི་གནད་དོན་གང་ལ་ཡང༌།   རྒྱབ་ཁབ་བམ།   ཤོག་ཁག གང་ཟག་བྱེ་བྲག་པ་གང་གིས་ཀྱང་དེར་འཁོད་པའི་ཐོབ་ཐང་དང་རང་དབང་ཁག་གང་ཡང་རུང་བ་གཏོར་བཤིག་གཏོང་བར་དམིགས་པའི་བྱ་སྤྱོད་ལག་བསྟར་བྱེད་པའམ།   བྱེད་སྒོར་ཞུགས་ཆོག་པའི་ཐོབ་ཐང་ཡོད་ཚུལ་གྱི་གོ་དོན་འབྲེལ་བརྗོད་དང་ཤུགས་བསྟན་གང་ཡང་མེད་པ་རེད།  རྒྱལ་སྤྱིའི་དྲྭ་ལམ་ལས་བསྒྱུར་བཀོད་བྱས།  

བོད་རྒྱ་ཞི་མོལ་གྱི་སྒྲོམ་གཞི་དབུ་མའི་ལམ་གྱི་སྲིད་ཇུས།
 
 
སྔོན་གླེང་།
 
 
	དབུ་མའི་ལམ་ནི་སྤྱི་ནོར་གོང་ས༧སྐྱབས་མགོན་ཆེན་པོ་མཆོག་གིས་བོད་རྒྱའི་དཀའ་རྙོག་ཞི་བའི་ལམ་ནས་སེལ་ཐུབ་པ་དང་།   བོད་རྒྱ་མི་རིགས་གཉིས་འདྲ་མཉམ་དང་།   གཅིག་ཕན་གཅིག་གྲོགས་ཀྱིས་བརྟན་བརླིང་མཉམ་གནས་ཡོང་ཆེད་འདོན་གནང་མཛད་པའི་ཐབས་ལམ་དང་།   བཙན་བྱོལ་བོད་སྲིད་གཞུང་མང་ནས་མང་གཙོའི་ལམ་སྲོལ་གྱི་ཐོག་ནས་གོ་བསྡུར་རིམ་པར་བྱས་ཏེ་གཏན་ལ་ཕབས་པའི་སྲིད་ཇུས་ཤིག་ཡིན།   གཞིས་བྱེས་བོད་མིས་གཙོས་དོན་གཉེར་ཅན་རྣམས་ཀྱིས་དབུ་མའི་ལམ་གྱི་དགོངས་དོན་སྔར་ལྷག་གསལ་རྟོགས་ཡོང་ཆེད་དེའི་གནད་དོན་དང་བྱུང་རབས་མདོར་བསྡུས་ངོ་སྤྲོད་ཞུ་རྒྱུ་ཡིན།
 
 
དབུ་མའི་ལམ་གྱི་གོ་དོན།
 
 
	བོད་མི་ཚོས་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་དབང་བསྒྱུར་བའི་བོད་ཀྱི་ད་ལྟའི་གནས་བབ་ལ་ཁས་ལེན་མི་བྱེད་པ་དང་།   ཡང་བོད་ཀྱི་ལོ་རྒྱུས་དངོས་དོན་རང་བཙན་ཡིན་པ་དེ་ཡང་རྩོད་གླེང་མི་བྱེད་པར་དེ་་་གཉིས་ཀྱི་དབུས་ཏེ།   རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་སྒྲོམ་གཞིའི་ནང་ཆོལ་གསུམ་བོད་རིགས་ཡོངས་རྫོགས་ལ་མིང་དོན་མཚུངས་པའི་རང་སྲིད་རང་སྐྱོང་ཞིག་འཐོབ་ཐབས་བྱ་རྒྱུའི་སྲིད་ཇུས་དང་ཐབས་ལམ་ལ་དབུ་མའི་ལམ་ཞེས་བརྗོད།    དབུ་མའི་ལམ་ནི་མཐའ་གཉིས་སུ་མ་ལྷུང་བའི་ལངས་ཕྱོགས་ཤིག་དང་།   དེས་འབྲེལ་ཡོད་ཕྱོགས་ཚང་མའི་དགོས་ངེས་ཀྱི་ཁེ་ཕན་རྣམས་འགན་ལེན་བྱེད་ཐུབ།   དེ་ཡང་བོད་མིའི་ཕྱོགས་ནས་བརྗོད་ན།   བོད་ཀྱི་ཆོས་དང་རིག་གཞུང་།   མི་རིགས་ཀྱི་ངོས་འཛིན་བཅས་མི་ཉམས་རྒྱུན་འཛིན་དང་སྲུང་སྐྱོབ་བྱེད་ཐུབ་པ་དང་།   རྒྱ་ཕྱོགས་ནས་བརྗོད་ན།   མེས་རྒྱལ་གྱི་བདེ་འཇགས་དང་ས་ཁྱོན་གོང་བུ་གཅིག་བསྒྲིལ་སྲུང་སྐྱོབ་བྱེད་ཐུབ་པ།   དེ་བཞིན་ཁྱིམ་མཚེས་རྒྱལ་ཁབ་ཁག་དང་ཕྱོགས་གསུམ་པས་བརྗོད་ན།   ས་མཚམས་ཁག་ཏུ་ཞི་བདེ་ལྷིང་འཇགས་དང་རྒྱལ་སྤྱིའི་འབྲེལ་ལམ་ཁག་ཞི་བའི་སྒོ་ནས་བྱེད་ཐུབ་པ་ཡོང་རྒྱུ།
 
 
དབུ་མའི་ལམ་གྱི་བྱུང་རབས།
 
 
	སྤྱི་ལོ༡༩༥༡ལོར་རྒྱ་ནག་མི་དམངས་སྤྱི་མཐུན་རྒྱལ་ཁབ་དང་བོད་གཞུང་དབར་བཞག་པའི་གྲོས་མཐུན་དོན་ཚན༡༧དེ་ནི་འདྲ་མཉམ་གཉིས་མོས་ཐོག་བཞག་པ་ཞིག་མིན་ཡང་།   གོང་ས༧སྐྱབས་མགོན་ཆེན་པོ་མཆོག་གིས་བོད་རྒྱ་མི་རིགས་གཉིས་ཀའི་ཁེ་ཕན་ཆེད།  སྤྱི་ལོ་༡༩༥༩བར་ལོ་བརྒྱད་རིང་རྒྱ་ནག་གཞུང་དང་མཉམ་དུ་འགྲིག་མཐུན་ཡོང་བའི་ཐབས་ཤེས་ཡོད་དགུ་རྩལ་སྤྲུགས་གནང་སྟེ།    ཐ་ན༡༩༥༩ལོར་གོང་ས༧སྐྱབས་མགོན་ཆེན་པོ་དང་བཀའ་ཤག་བཅས་ལྷ་ལྡན་ནས་ལྷོ་ཁར་ཞབས་སོར་འཁོད་རྗེས་སུའང་རྒྱ་དམར་དམག་དཔོན་ཁག་དང་མུ་མཐུད་དུ་གྲོས་མོལ་འགྲིག་ཆགས་ཡོང་ཐབས་གནང་ཡོད།    གྲོས་མཐུན་དོན་ཚན༡༧གྱི་འབྲུ་དོན་ལྟར་གནས་ཐབས་གནང་བའང་དབུ་མའི་ལམ་དང་མཚུངས་པ་ཞིག་ཡིན།    འོན་ཀྱང་།    བློ་ཕམ་པ་ཞིག་ལ་རྒྱལ་ས་ལྷ་སར་རྒྱ་དམག་གིས་དྲག་གནོད་ཚད་མེད་བྱས་སྟབས་རྒྱ་ནག་གཞུང་དང་མཉམ་གནས་གནང་རེ་བྲལ་བའི་དངོས་ར་འཕྲོད་དེ་བོད་མི་མང་གི་རང་་་དབང་དང་བདེ་སྐྱིད་སླར་གསོའི་སླད་རྒྱ་གར་དུ་བཙན་བྱོལ་ལ་མ་ཕེབས་ཐབས་མེད་བྱུང་།
	སྤྱི་ལོ༡༩༥༩ལོའི་སྤྱི་ཟླ༤པའི་ཚེས༡༨ཉིན་རྒྱ་གར་ས་ཁུལ་ཏེ་ཛ་པུར་དུ་ཞབས་སོར་འཁོད་མ་ཐག་གོང་ས་མཆོག་གིས།  གྲོས་མཐུན་དོན་ཚན༡༧ནི་བཙན་འོག་ཏུ་བཞག་པ་དང་།  རྒྱ་ནག་གཞུང་གིས་གྲོས་མཐུན་གྱི་འབྲུ་དོན་ཁག་བསམ་བཞིན་བརྡལ་བཤིག་བཏང་བའི་རྒྱུ་མཚན་གཉིས་ལ་བརྟེན་ནས་དེ་རིང་ནས་རྩིས་མེད་བཏང་སྟེ།  བོད་རང་བཙན་བསྐྱར་གསོའི་ལས་འགུལ་དབུ་འཛུགས་གནང་རྒྱུ་ཡིན་ཞེས་གསལ་བསྒྲགས་བསྐྱངས་པ་ནས༡༩༧༩བར་བཙན་བྱོལ་བོད་གཞུང་མང་ཡོངས་ཀྱིས་བོད་རང་བཙན་བསྐྱར་གསོ་གནང་རྒྱུའི་སྲིད་ཇུས་བཟུང་ཡོད།  འོན་ཀྱང་།སྤྱིར་འཛམ་གླིང་འདི་དཔལ་འབྱོར་དང་ཆབ་སྲིད།  དམག་དོན་གང་གི་ཆ་ནས་གཅིག་ལ་གཅིག་བརྟེན་ཀྱི་དགོས་མཁོ་ཇེ་ཆེར་སོང་སྟེ།མི་རིགས་དང་ཡུལ་ལུང་ཟུར་གནས་རང་བཙན་གྱི་གནས་སྟངས་ལ་འགྱུར་བ་ཆེན་པོ་འགྲོ་བཞིན་པ་དང་།  རྒྱ་ནག་ནང་ལའང་འགྱུར་བ་འགྲོ་ངེས་ཀྱིས་བོད་རྒྱ་ཞི་མོལ་གྱི་དུས་སྐབས་ཤིག་ཡོང་རྒྱུར་གཟིགས་ཏེ།  གོང་ས༧སྐྱབས་མགོན་ཆེན་པོ་མཆོག་གིས་བོད་དོན་ཞི་མོལ་གྱི་སྒོ་ནས་ཐག་གཅོད་ཡོང་ཐབས་སུ་བོད་རང་བཙན་བསྐྱར་གསོ་བྱ་རྒྱུའི་སྲིད་ཇུས་ལ་འགྱུར་བ་གནང་སྟེ།  བོད་རྒྱ་གཉིས་སྨན་གྱི་ཐབས་ལམ་ཞིག་འཚོལ་སྒྲུབ་གནང་ན་དགེ་ཕན་ཆེ་བ་དུས་ཡུན་རིང་བོ་ནས་དགོངས་བཞེས་གནང་ཡོད།

